CONGREGATIO GENERALIS LXXII
21 novembris 1963

Exc.mus P. D. PericLes Fevricy, arch. tit, Samosatensis, secrefa-
rius generalis Ss. Concilii:

Moderabitur disceptationem de principiis generalibus schematis
de Oecumenismo, in hac 72 congregatione generali, em.mus ac rev.mus
D. card. Tacobus lercaro, arch. Bononiensis.

Nunc audiant attentissime Patres. Haec notificatio, quae legitur ho-
die, crastina distribuetur omnibus Patribus typis impressa.'

In hunc finem ut commissionum conciliarium labores expeditius et
alacrius procedant, Summus Pontifex, accipiens etiam multorum Patrum
postulata, dignatus est concedere ut numerus membrorum uniuscuiusque
commissionis ad triginta adducatur. Quinque igitur membra in commis-
sionibus omnibus addenda sunt, exceptis commissione pro Ecclesiis orien-
talibus, quae iam numerat viginti septem sodales, et secretariatu ad chri-
stianorum unitatem fovendam, qui tantummodo duodeviginti membra ex
Patribus conciliaribus habet: pro illa itaque tria tantum membra eli-
genda sunt, pro hoc, scil. secretariatu, duodecim.

Statuit Summus Pontifex ut ex quinque membris eligendis in com-
missionibus, unus Ipsi reservetur, quatuor a Patribus eligantur. In com-
missione pro Ecclesiis orientalibus, cum duo iam nominati sint a Summo
Pontifice durante intersessione, electio aliorum trium committitur Pa-
tribus. In secretariatu ad christianorum unitatem fovendam, octo a Pa-
tribus, quattuor a Summo Pontifice eligentur. Pro commissione de sacra
Liturgia, cum haec iam expletura sit feliciter, ut speramus, suum munus,
nullus alius sodalis eligendus est.

Novi sodales eligendi sunt inter Patres, qui vere competentes sint
in materiis, quae commissionum studio sunt subiectae, et possint Ro-
mam, durante intersessione, facile convenire, et sedulo etiam.

Ut electio expeditissime, quantum potis est, fiat a Patribus, rogantur
vehementer praesides conferentiarum episcopalium — rogantur praesides
conferentiarum episcopalium — ut suam quisque conferentiam congre-
get et nomina indicet, non plus quam tria (et pro secretariatu non plus
quam sex) Patrum — tria pro qualibet commissione, ut patet, et pro
secretariatu non plus quam sex — qui proponi possint eligendi in con-
gregatione generali.

1 Cf. vol. I1, pars 1, pp. 78-79.

Valde optandum est, ut plures conferentiae in unum coalescant, ita
ut elenchum unicum exhibeant.

Manet tamen Patribus libertas alios quoque Patres eligendi.

Terminus ultimus pro exhibendis secretariae generali elenchis statui-
tur feria IT proxima, dies scil. 26 novembris.

Omnes elenchi distribuentur Patribus feria IV sequenti (tempus
requiritur ut typis imprimantur elenchi), ita ut electio fiat feria V suc-
cessiva.

Velint igitur praesides conferentiarum episcopalium, inde ab hoc
vespere, congregare suas conferentias, quamvis exemplar typis impres-
sum huius notificationis detur crastina.

Ut patet, eligi non possunt qui iam sunt sodales in alia commissione
(ut videre est in libello cui titulus « Commissioni Conciliari ») vel munus
obeunt in coetibus directivis Concilii.

Postquam novi sodales omnes electi fuerint, sive a Patribus, sive a
Summo Pontifice, Summus Pontifex concedit pariter ut novum Vice-
Praesidem et novum Secretarium additum praeter iam exsistentes, com-
missiones sibi eligant.

Aliae instructiones vel explicationes pro electionibus agendis dabun-
tur tempore suo.

Uti dixi, huius notificationis exemplar crastina typis impressum om-
nibus Patribus dabitur: crastina.

In hac congregatione generali, distribuetur libellus continens modos
circa capita V, VI, VII schematis de sacra Liturgia, nempe « De anno
liturgico », « De musica sacra », « De arte sacra deque sacra supel-
lectile ». Etiam circa haec capita unicum quaesitum propositum est. Hoc
quaesitum, una cum quaesito circa cap. IV, suflragationi dabitur cra-
stina die. Hodie fient suffragationes, prout heri dictum est, circa cap. I1I,
in quo modi singuli expressi sunt, ut studere potuistis, venerabiles
Patres.

Lego nunc nomina omnium eorum qui verba facere postulaverunt
citca schema Oecumenismi in genere: exc.mi DD. Tacobus Flores, ep.
Barbastrensis in Hispania; Hermenegildus Florit, arch. Florentinus in
Italia; loannes Carolus Aramburu, arch. Tucumanensis in Argentina;
Toseph Hoflner, ep. Monasteriensis in Germania; Toannes Hervis, ep.
Cluniensis in Hispania; Ignatius Ziadé, arch. Berytensis Maronitarum;
Andreas Hamvas, ep. Csanadiensis in Hungaria; Fortunatus Da Veiga,
ep. coad. Belgaumensis in India; Emmanuel Pius Lépez, arch, Jalapensis-
Veracrucensis in Mexico; Ioseph Attipetty, arch. Verapolitanus in India;
Ceslaus Sipovi¢, ep. visitator Bielorussorum in Anglia; Ioseph Pont,
ep. Segobricensis in Hispania; Hyacinthus Gad, ep. exarcha ap. pro

Byzantinis in Graecia; Ambrosius Senyshyn, arch. Philadelphiensis
Ucrainorum in Statibus Foederatis Americae Septemtrionalis; Aloisius
Lorscheider, ep. Angelopolitanus in Brasilia; Paulus Yii-Pin, arch. Nan-
chimensis in Sinis; Nicolaus Verhoeven, ep. Manadoénsis in Indonesia;
Toseph Souto, ep. Palentinus in Hispania; Ioseph Melas, ep. Nuorensis
in Ttalia; Stephanus Leven, ep. aux. S. Antonii in Statibus Foederatis
Americae Septemtrionalis; Samuel Ruiz, ep. Chiapasensis in Mexico;
Ioseph Bascuiiana, ep. Civitatensis in Hispania; Maximus Hermaniuk,
arch. Vinnipegensis pro Ucrainis in Canada; Ioseph Ruotolo, ep. Uxenti-
nus in Italia; Aemilius Blanchet, rector Instituti Parisiensis in Gallia;
Vincenttus Brizgys, ep. coad. Kaunensis in Lituania; rev.mus P, Aegidius
Gavazzi, Abbas coad. Sublacensis in Italia; exc.mi DD. Irenaeus Che-
lucci, ep. Ilcinensis in Italia; Andreas Makarakiza, ep. Ngoziensis in
Burundi; rev.mi PP. Christophorus Butler, Superior Generalis Congre-
gationis Anglicae Ordinis S. Benedicti; Ioannes Hoeck, praeses Congr.
Bavaricae O. S. B.; exc.mi DD. Aurelius Del Pino, ep. Illerdensis in
Hispania; Paulus Butorac, ep. Ragusinus in Iugoslavia. Et satis!

Moderator: Nunc exc.mus D. Otto Spiilbeck, episcopus Misnensis,
velit legere vel illustrare relationem circa modos in cap. IIT schematis
sanctae Liturgiae quod est « De ceteris sacramentis et de sacramenta-

libus ».

SCHEMA CONSTITUTIONIS DE SACRA LITURGIA

1 - MODI

A PaTrisus CONCILIARIBUS PROPOSITI
A CommissioNE CONCILIARI DE SACRA LITURGIA
EXAMINATI

Hic fasciculus Patribus distributus est die 20 novembris 1963, in congrega-
tione generali septuagesima prima.

Caprut JII
DE CETERIS SACRAMENTIS ET SACRAMENTALIBUS

Commissio, cunctis Modis propositis mature perpensis, unanimi sen-
tentia in consilium venit textus mutationes non esse proponendas.
Attamen, attento numero quandoque ingenti votorum iuxta modum
circa articulum 63 (de lingua vernacula in administratione Sacramento-

rum et Sacramentalium) et circa articallum 79 (de reservatione Benedic-
tionum et de nonnullorum Sacramentalium administratione laicis con-
cedenda), praeter Quaesitum generale an placeat expensio Modorum,
tria peculiaria Quaesita Patribus proponenda esse censuit circa supra me-
moratos articulos 63 et 79. :

Sequentia proinde Quaesita Patribus proponuntur:

QUAESITA PARTICULARIA

1. An placeat ut textus art, 63 a) (in hoc fasciculo, pag. 23, linea 31,
et pag. 24, lineis 1-3) ita immutetur ut

loco ' legatur
In administratione Sacramen- In administratione Sacramen-
torum et Sacramentalium lingua torum et Sacramentalium lingua
vernacula adhiberi potest, sed vernacula adhiberi potest ad nor-
quoad formam Sacramentorum, mam art. 36.

exceptis Matrimonio et aliis ca-
sibus expresse probatis, lingua la-
tina generatim servetur,

Conferatur « Relatio », pp. 6-7.

2. Awn placeat expensio facta a Commissione circa art. 79, comma 2
(cf. « Relatio », p. 7).

3. An placeat expensio facta a Commissione circa art. 7 9, comma 3
(cf. « Relatio », pp. 7-8).

QUAESITUM GENERALE

An placeat expensio facta a Commissione circa modos reliquos articu-
los Caput III respicientes.

2 — TEXTUS SCHEMATIS

Caprut III
DE CETERIS SACRAMENTIS ET DE SACRAMENTALIBUS

59. Sacramenta ordinantur ad sanctificationemn hominum, ad aedifi-
cationem Corporis Christi, ad cultum denique Deo reddendum; ut signa
vero etiam ad instructionem pertinent. Fidem non solum supponunt,
sed verbis et rebus etiam alunt, roborant, exprimunt; quare fidei sacra-
menta dicuntur, Gratiam quidem conferunt, sed eorum celebratio fideles
optime etiam disponit ad eandem gratiam fructuose recipiendam, ad
Deum rite colendum et ad caritatem exercendam.,

Maxime proinde interest ut fideles signa Sacramentorum facile intel-
legant et ea Sacramenta impensissime frequentent, quae ad vitam chri-
stianam alendam sunt instituta.

60. Sacramentalia praeterea sancta Mater Ecclesia instituit. Quae
sacra sunt signa quibus, in aliquam Sacramentorum imitationem, effec-
tus praesertim spirituales significantur et ex Ecclesiae impetratione obti-
nentur. Per ea homines ad praecipuum Sacramentorum effectum susci-
piendum disponuntur et varia vitae adiuncta sanctificantur.

61. Itaque liturgia Sacramentorum et Sacramentalium id efficit ut
fidelibus bene dispositis omnis fere eventus vitae sanctificetur gratia
divina manante ex mysterio paschali Passionis, Mortis et Resurrectionis
Christi, a quo omnia Sactamenta et Sacramentaliz suam virtutem deri-
vant; nullusque paene rerum materialium usus honestus ad finem ho-
minem sanctificandi Deumque laudandi dirigi non possit.

62. Cum autem, successu temporum, quaedam in Sacramentorum
et Sacramentalium ritus irrepserint, quibus eorum natura et finis nostris
temporibus minus ehiceant, atque adeo opus sit quaedam in eis ad no-
strae aetatis necessitates accommodare, Sacrosanctum Concilium ea quae
sequuntur de eorum recognitione decernit.

63. Cum haud raro in -administratione Sacramentorum et Sacramen-
talium valde utilis esse possit apud populum linguae vernaculae usur-
patio, amplior locus huic tribuatur, juxta normas quae sequuntur:

a) In administratione Sacramentorum et Sacramentalium lingua

vernacula adhiberi potest, sed quoad formam Sacramentorum, exceptis
Matrimonio et aliis casibus expresse probatis, lingua latina generatim
servetur;

5) Tuxta novam Ritualis romani editionem, Ritualia particularia,
singularum regionum necessitatibus, etiam quoad linguam, accommo-
data, a competenti ecclesiastica auctoritate territoriali de qua in art. 22
§ 2 huius Constitutionis quam primum parentur, et, actis ab Apostolica
Sede recognitis, in regionibus ad quas pertinet adhibeantur. In iis autem
Ritualibus vel peculiaribus Collectionibus rituum conficiendis, ne omit-
tantur instructiones, in Rituali romano singulis ritibus praepositae, sive
pastorales et rubricales, sive quae peculiare momentum sociale habent.

64. Instauretur catechumenatus adultorum pluribus gradibus di-
stinctus, de iudicio Ordinarii loci in usum deducendus; quo fiat ut tem-
pus catechumenatus, aptae institutioni destinatum, sacris ritibus suc-
cessivis temporibus celebrandis, sanctificari possit.

65. In terris Missionum, praeter ea quae in traditione christiana
habentur, illa etiam elementa initiationis admitti liceat, quae apud unum-
quemgque populum in usu esse reperiuntur, quatenus ritui christiano ac-
commodari possunt, ad normam art. 37-40 huius Constitutionis.

66. Uterque ritus baptizandi adultos, tum simplicior, tum, ratione
habita catechumenatus instaurati, solemnior, recognoscatur; et Missali
romano Missa propria « In collatione Baptismi » inseratur.

67. Ritus baptizandi parvulos recognoscatur et verae infantium con-
dicioni accommodetur; partes etiam parentum et patrinorum eorumdgue
officia, in ipso ritu, magis pateant.

68. In ritu Baptismi ne desint accommodationes, de iudicio Ordinarii
loci adhibendae, pro magno baptizandorum concursu. Conficiatur item
Ordo brevior quo, praesertim in terris Missionum, catechistae, et genera-
tim, in periculo mortis, fideles, absente sacerdote vel diacono, uti possint.

69. Loco ritus qui « Ordo supplendi omissa super infantem bapti-
zatum » appellatur, novus conficiatur quo apertius et congruentius indi-
cetur infantem, qui ritu brevi baptizatus fuerit, iam receptum esse in
Ecclesiam.

Item novus ritus conficiatur pro valide iam baptizatis, ad sacra ca-
tholica conversis, quo significetur eos in Ecclesiae communionem admitti.

70. Aqua baptismalis, extra tempus paschale, in ipso ritu Baptismi
probata formula breviore benedici potest.

71. Ritus Confirmationis recognoscatut etiam ut huius Sacramenti
intima connexio cum tota initiatione christiana clarius eluceat; qua-
propter renovatio promissionum Baptismi convenienter ipsam Sacra-
menti susceptionem praecedet.

Confirmatio, pro opportunitate, intra Missam conferri potest; ad
ritum autem extra Missam quod attinet, paretur formula ad modum
introductionis adhibenda.

72. Ritus et formulae Poenitentiae ita recognoscantur, ut naturam
et effectum Sacramenti clarius exprimant.

73. « Extrema Unctio », quae etiam et melius « Unctio infirmorum »
vocari potest, non est Sacramentum eorum tantum qui in extremo vitae
discrimine versantur. Proinde tempus opportunum eam recipiendi iam
certe habetur cum fidelis incipit esse in periculo mortis proptet infirmi-
tatem vel senium.

74. Praeter ritus seiunctos Unctionis infirmorum et Viatici, confi-
ciatur Ordo continuus secundum quem Unctio aegroto conferatur post
confessionem et ante receptionem Viatici.

75. Unctionum numerus pro opportunitate accommodetur, et ora-
tiones ad ritum Unctionis infirmorum pertinentes ita recognoscantur, ut
respondeant variis condicionibus infirmorum, qui Sacramentum susci-
piunt.

76. Ritus Ordinationum, sive quoad caeremonias sive quoad textus,
recognoscantur. Allocutiones Episcopi, initio cuiusque Ordinationis aut
Consecrationis, fieri possunt lingua vernacula.

In Consecratione Episcopali impositionem manuum fieri licet ab
omnibus Episcopis praesentibus.

77. Ritus celebrandi Matrimonium, qui exstat in Rituali romano,
recognoscatur et ditior fiat, quo clarius gratia Sacramenti significetur et
munera coniugum inculcentur.

« Si quae provinciae aliis laudabilibus consuetudinibus et caeremo-
niis in celebrando Matrimonii Sacramento utuntur, eas omnino retineri
Sancta Synodus vehementer optat ».*

Insuper competenti auctoritati ecclesiasticae territoriali, de qua in

art. 22 § 2 huius Constitutionis, relinquitur facultas, ad normam art. 63,
exarandi ritum proprium usibus locorum et populorum congruentem,
firma tamen lege ut sacerdos assistens requirat excipiatque contrahentium
consensum.

78. Matrimonium ex more intra Missam celebretur, post lectionem
Evangelii et homiliam, ante « orationem fidelium ». Oratio super spon-
sam, ita opportune emendata ut aequalia officia mutuae fidelitatis utrius-
que sponsi inculcet, dici potest lingua vernacula,

Si vero Sacramentum Matrimonii sine Missa celebratur, Epistola et
Evangelium Missae pro sponsis legantur in initio ritus et benedictio
sponsis semper impertiatur.

79. Sacramentalia recognoscantur, ratione habita normae primariae
de conscia, actuosa et facili participatione fidelium, et attentis nostro-
rum temporum necessitatibus. In Ritualibus recognoscendis ad normam
art. 63, etiam nova Sacramentalia, prout necessitas expostulat, addi
possunt.

Benedictiones reservatae perpaucae sint, et in favorem tantum Epi-
scoporum vel Ordinariorum,

Provideatur ut quaedam Sacramentalia, saltem in specialibus rerum
adiunctis et de iudicio Ordinarii, a laicis congruis qualitatibus praeditis,
administrari possint,

80. Ritus Consecrationis Virginum, qui in Pontificali romano habe-
tur, recognitioni subiciatur,

Conficiatur praeterea ritus professionis religiosae et renovationis
votorum, qui ad maiorem unitatem, sobrietatem et dignitatem conferat,
ab iis qui professionem vel votorum renovationem intra Missam pera-
gunt, salvo fure particulari, assumendus.

Professio religiosa laudabiliter intra Missam fiet.

81. Ritus exsequiarum paschalem mortis christianae indolem mani-
festius exprimat, atque condicionibus et traditionibus singularum regio-
num, etiam quoad colorem liturgicum, melius respondeat.

82. Recognoscatur ritus sepeliendi parvulos, ac propria Missa do-
netur.

NOTAE

 Concilivm Tridentinum, Sessio XXIV, 11 nov. 1563, De reformatione, cap. 1.
Cf. Rituale Romanum, tit. VIII, c. 11, n. 6.

3 — RELATIO 0]
Exc.m1 D.Nr Otronts SPULBECK, Episcopr MiSNENSIS,
CommissioNis CONCILIARIS DE SACRA LITURGIA SODALIS
Venerabiles Patres,

Die 18 octobris 1963, in Aula Conciliari facta est suffragatio de inte-
gro capite IIT schematis de sacra Liturgia per vota Placet, Non placet
et Placet iuxta modum. Exitus suffragationis fuit sequens:

Praesentes votantes . . . . . . . . . 2217
Maioritas requisita . . . . . . . . . 1578
Placet . . . . . . . . . . . . .. 1130
Placet iuxta modum . . . . . . . . . 1.054
Nonplacet . . . . . . . . . . . . 30
Votanulla . . . . . . . . . . . . 3

Commissio de sacra Liturgia magna cum sollicitudine modos consi-
deravit, ut de eis Vobis rationem redderet, ad normam art. 65 § 5 Ordi-
nis Concilii celebrandi.

Haec Relatio duabus partibus constat, quarum prior modos respicit
qui de rebus maioris momenti tractant, quique proinde fusiorem explica-
tionem postulare videntur. In altera vero parte ceteri Modi singillatim
recensentur, servato ordine articulorum, et addita Commissionis respon-
sione...'

PArRsS PRIOR

MODI QUI PECULIARI CONSIDERATIONE
DIGNI VISI SUNT

AD ARTICULUM 63

MODI PRO AMPLIORE USU LINGUAE VERNACULAE (640 Patres)
1 — Usus linguae vernaculae fiat etiam in administratione Sacramenti
Poenitentiae (1 Pater).
2 — Adhibeatur etiam in Confirmatione (2 Patres).
3 — Adhijbeatur etiam in Unctione infirmorum (5 Paires). [6]

' In oratione: Ne taedeat vos perlongae lectionis huius relationis, liceat mihi
tantum istam partem maiorls momenti, quae suffragationes respicit, vobis pro-
ponere.

Admittatur usus de iudicio Conferentiarum Episcopalium, ap-
probante S. Sede (1 Pater).

Simpliciter dicatur: « etiam in administratione Sacramentorum »
{28 Patres).

Pag. 23, linea 31 et pag. 24, lineis 1-3, paragraphus ) sic mute-
tur: « in administratione Sacramentorum et Sacramentalium lin-
gua vernacula adhiberi potest ad normam art. 36 ». Cetera verba
eiusdem paragraphi supprimantur (601 Patres).

Idem, sed cum additione: « sed servetur lingua latina in forma
Eucharistiae, Poenitentiae, et Ordinis » (2 Patres).

Quoad hos modos unanimis sententia Commissionis sequens fuit:
a) Textus schematis data opera suffragatus fuit die 17 octo-
bris 1963 in emendatione secunda, et obtinuit duas ex tribus
partibus votorum validorum.
b) Attamen:

1) attento magno numero Patrum (640) qui his non ob-
stantibus petunt ut usus linguae vernaculae in administratione
Sacramentotum et Sacramentalivm amplificetur;

2) attento insuper quod 601 ex istis Patribus proponunt
formulam: « In administratione Sacramentorum et Sacramenta-
lium lingua vernacula adhiberi potest ad normam art. 36 »;

3) Commissio, eo fine ut omnis incertitudo quoad textum
hujus articuli tollatur et, in quantum fieri potest, omnes Patres
concurrant ad optatissimam unanimitatem moralem efformandam
in approbatione solemni huius Constitutionis, exoptat ut adhuc
sequens quaesitum suflragationi Concilii proponatur. Nempe:

An placeat ut textus art. 63 4) ita immutetur ut loco: « In ad-
ministratione Sacramentorum et Sacramentalium lingua vernacu-
la adhiberi potest, sed quoad formam Sacramentorum, exceptis
Matrimonio et aliis casibus expresse probatis, lingua latina gene-
ratim servetur », legatur: « In administratione Sacramentorum
et Sacramentalium lingua vernacula adbiberi potest ad normam
art. 36 » ..

a) Vota fiant per placet et non placet.
b) Qui dicit placet vult ut novus textus propositus recipiatur

* In oratione: Pro commoditate Patrum, liceat mihi in memoriam revocare
art. 36 (cf. p. 506).

loco hodierni textus schematis; qui vero dicit #on placet vult ut (6]
textus schematis maneat sicuti nunc est’

¢) Si illi qui volunt ut novus textus recipiatur non obtine- [7]
bunt duas ex tribus partibus votorum validorum, textus schema-
tis remanebit sicuti nunc est.

AD ARTICULUM 79, COMMA 2
(DE RESERVATIONE BENEDICTIONUM)

Pag. 26, linea 4, omittantur verba « vel Ordinariorum »; vel
dicatur « Episcoporum vel Ordinariorum loci »; vel dicatur tan-
tum « Ordinariorum locorum » (121 Patres).

In fine dicatur « Ordinariorum et Episcoporum », ne videantur
omnia Sacramentalia quae Episcopis teservantur pariter Ordi-
natiis religiosorum reservari (1 Pater).

In fine dicatur « Ordinatiorum pro subditis suis » (1 Pater).

a) Sensus huius commatis per verba « vel Ordinariorum » non
est ut Superioribus maioribus religiosis reserventur quaedam
benedictiones quae nunc in usu communi Christifidelium sunt,
uti Viae Crucis, scapulariorum B. Mariae Virginis de Monte Car-
melo et huiusmodi. Sed solum ut ipsi Ordinarii religiosorum
retineant facultates quas habent ex iure vigenti pro subditis suis
et pro locis suae religionis tantum, v. g., benedicendi loca sacra
ad religionem clericalem exemptam pertinentia.

b) Quia tamen Patres qui hunc modum petierunt sunt nu-
mero notabili 121, Commissio opportunum existimat de sua hac
interpretatione suffragium petere,

Quare ponit sequens quaesituin:

An placeat expensio facta a Commissione circa art. 79,
comma secundum.

AD ARTICULUM 79, COMMA 3

(DE PARTE ORDINARII IN CONCEDENDIS QUIBUSDAM
SACRAMENTALIBUS LAICIS)

Pag. 26, linea 16, ad verba schematis « de iudicio Ordinarii »
multi Patres sequentia adnotaverunt:

11 — Reservetur uni Sanctae Sedi (I Pater),

3 In oratione; iacet.

12 — Ponatur « de judicio Conferentize Episcopalis » (11 Patres).

13 — Ponatur « de iudicio Ordinarii loci vel Conferentiae Episcopalis »
(1 Pater).

14 — Ponatur « de iudicio Ordinarii loci » (162 Patres).

R. — Quoad vocem Ordinarii sensus textus semper fuit agi hic de Or-

dinario loci, cum sermo sit de illis laicis qui solum Ordinarium
loci habent.

Quia tamen Patres qui modum huiusmodi petierunt sunt nu-
mero notabili 175, Commissio opportunum existimat de sua hac
interpretatione suffragium petere,

Quare ponit sequens quaesitum:

An placeat expensio facta a Commissione circa art. 79,
comma tertium,

PARS ALTERA *
MODI TUXTA ORDINEM ARTICULORUM DISPOSITI

Caput III constat 23 articulis. Ex his 4 tantum absque ulla obsetrva-
tione approbati sunt, reliqui 19 cum variis modis. Modi autem fuerunt
totidem 108; cum vero nonnulli, ob materiae affinitatem, in unum coad-
unati fuerint, in praesenti expensione reducuntur ad numerum 94.

AD ARTICULUM 59

(PROOEMIUM)

15 — Pag. 23, lineis 1-2, mutetur ordo rerum dictarum, ponendo primo
loco « ad cultum Deo reddendum », quia videtur primarius finis
Sacramentorum (12 Patres).

R. — Finis Sacramentorum immediatus est sanctificatio hominis. Cul-
tus vero Dei in eis est solus finis mediatus et ultimus. E contra in
sacrificio finis immediatus est cultus Det, et sanctificatio hominis
intenditur solum mediate uti praeparatio ad cultum. Cf. S. Tho-
mas, Summa Theol., 111, q. 60, a. 2; prol. ad q. 72.

* Relator hunc textum usque ad conclusionem pag. [21] non legit.

Pag. 23, linea 1, ponatur primo loco « ad aedificationem Corpotis
Christi » (1 Pater).

Homo Corpori Christi aggregatur per sanctificationem in Bap-
tismo,

Pag. 23, linea 2, addatur « mystici » post verba « Corporis Chri-
sti » (1 Pater).

Inutilis videtur additio. Est terminologia S. Pauli. Cf., v. g,
Eph. 4, 12.

Pag. 23, lineis 4-5, expungantur verba « Quare fidei sacramenta
dicuntur » (I Pater).

Formula est traditionalis. Cf., v. g., S. Thomas, Summa Theol.,
III, q. 49, 2. 3 ad 1; q. 62, 2. 6; q. 72, a. 5 ad 1.

Pag. 23, linea 3, addantur verba « fidei virtus infunditur in par-
vulis », nedum ea supponatur (I Pater).

Inutilis videtur haec additio; immo Baptismus parvulorum sup-
ponit fidem Ecclesiae, quia parvuli credunt per fidem Ecclesiae.
Cf. S. Thomas, Summa Theol., 111, q. 68, a. 8; a. 9 ad 2, ubi
citantur textus S. Augustini.

Pag. 23, linea 4, dicatur « fidem mediantibus verbis et rebus
alunt » (1 Pater).

Ablativus indicat instrumentum, sine verbo « mediantibus »,

Pag. 23, linea 5, proponitur alia redactio: « gratiam ... et eorum
celebratio » loco « gratiam quidem conferunt sed eorum cele-
bratio » (1 Pater).

Sensus sententiae schematis non differt a modo proposito.

Pag. 23, lineis 9-10, ultima sententia (« quae ad vitam christia-
nam alendam sunt instituta ») superius collocetur, scilicet quando
dicitur « Sacramenta ordinantur ad ... », ut superflua repetitio
vitetur (1 Pater).

Ista ultima sententia addita vel mutata iam est ad evitandam am-
biguitatem, quia tria sunt Sacramenta quae impensissime frequen-
tari non possunt,

(8]

[9]

AD ARTICULUM 60

(PrROOEMIUM)

23 — Proponitur definitio Sacramentalium aliquatenus differens (1 Pa-

24 —

25 —

26 —

27 —

ter),

Textus iam suffragatus est. Ceteroquin definitio proposita vix
differt a textu schematis.

Pag. 23, lineis 14-15, disiunctive dicatur, « vel ad Sacramenta
disponuntur, vel in variis vitae statibus ... » (1 Pater).

Non videtur conveniens tanta distinctio inter diversa Sacramen-
talia, quia omnia Sacramentalia plus minusve directe ad utrum-
que effectum ordinantur. Insuper multa Sacramentalia non ordi-
nantur directe ad sanctificandum aliquem « statum » vitae uti
facit consecratio virginum et huiusmodi, sed potius ad sanctifi-
candum « varia vitae adiuncta » uti melius dicit textus schematis.

Pag. 23, lineis 11-12, non placet usus duorum verborum « quae »
et « quibus » in eadem sententia (1 Pater).

Lingua latina non repugnat huic repetitioni. Primum « quae »
habet sensum demonstrativum,

Pag. 23, linea 11, in initio articuli proponitur additio: « Sed ut
consecratio mundi a Verbo incarnato procedens et per Sacramenta
in homines propagata latius in dies progrediatur atque fidelium
vitam tam socialem quam individualem intimius penetret, Sancta
Mater Ecclesia instituit sacra signa, quae dicuntur Sacramentalia;
si fiunt modo solemniori potissimum in connexione cum Sacri-
ficio Eucharistiae exercentur » (3 Patres).

Textus iam suffragatus est. Propositio egregie explicitat aspectum
doctrinae iam contentum in textu schematis et magni momenti
praesertim pro terris Missionum. De cetero iam provisum est in
art, 79, commate primo, ubi agitur de novis Sacramentalibus.

Servetur ordo consuetus, separando tractationem de Sacramentis
ab illa de Sacramentalibus, ita ut habeantur duo capita distincta
(1 Pater).

Ratione sui, Sacramentalia intime cum Sacramentis coniunguntur
et mos est ut de utrisque in eodem libro agatur.

AD ARTICULUM 61

(PROOEMIUM)

28 — Pag. 23, linea 18, non placet mentio Resurrectionis in sententia

« ex mysterio paschali Passionis, Mortis et Resurrectionis Chri-
sti », quia Sacramenta non derivant suam virtutem ex Resurrec-
tione, sed ex Passione et Morte Christi (3 Patres).

Verum est Christi Passionem et Mortem solam esse meritoriam,
quod non convenit Resurrectioni ipsius. Attamen sive in ordine
causae exemplaris, sive in ordine causae efficientis virtus Resut-
rectionis Christi operatur in Sacramentis, ad mentem S. Thomae,
Summa Theol., 111, q. 56, a. 2 ad 4: « In iustificatione animarum
duo concurrunt, scilicet remissio culpae et novitas vitae per gta-
tiam. Quantum ergo ad efficientiam quae est per virtutem divinam
tam passio quam resurrectio est causa fustificationis quoad utrum-
que. Sed quantum ad exemplaritatem, proprie passio et mors est
causa remissionis culpae per quam morimut peccato: resurrectio
autem Christi est causa novitatis vitae, quae est per gratiam sive
iustitiam, Et ideo Apostolus dicit, Romz. 4, 25, quod “ traditus
est 7 scilicet in mortem “ propter delicta nostra tollenda ” et
resurrexit propter iustificationem nostram ».

Sed Passio Christi est etiam causa meritoria ut dictum est
q. 57,a. 1 ad 4, et q. 48, a. 1. Cf. etiam pro Sacramentis q. 62,
a. 4 ad 3.

&

AD ARTICULUM 63

(De LINGUA)

AY Modi minoris momenti

29

R.

30

Pag. 23, linea 29, loco verborum « utilis usurpatio », ponatur:
« fructuosus usus » (1 Pater).

Verba « utilis usurpatio » desumpta sunt a Litt. Encycl. Mediator
Dei (A.A.S., 39, 1947, p. 545).

Pag. 24, linea 2, loco « lingua latina » ponatur: « lingua litus-
gica » (4 Patres).

Quaelibet lingua, etiam vernacula, quae legitime in Liturgia ad-
hibetur, est liturgica.

[11]

[12) B) Modi contra usum linguae vernaculae (23 Patres)

31 — Supprimatur tota paragraphus z} in art, 63 (1 Pater),
32 — Usus linguae vernaculae restringatur (1 Pater).

33 — Lingua vernacula adhibeatur tantum in lectionibus et admoni-
tionibus (I Pater).

34 — Servetur lingua latina in exorcismis et in orationibus in quibus
mentio fit de actione daemonum (1 Pater).

35 — In forma Sacramentorum lingua latina semper adhibeatur, prae-
terquam in Matrimonio (18 Patres).

R.— Hae propositiones admitti non possunt, quia opponuntur gene-
rali approbationi articuli emendati, qui a Patribus expresse suf-
fragatus est per 2103 vota « placet » ex 2152 votis validis.

C) Modi pro ampliore usu linguae vernaculae (640 Patres)

Modi ad hanc sectionem spectantes, una cum tresponsione Commis-
sionis inveniuntur in priore parte Relationis pag. 5-6 sub nn. 1-7.

AD ARTICULUM 64

(DE BapTisMo)

36 — Initio paragraphi sic dicatur: « Baptismus omnibus gratis omni-
no conferatur. In ritu administrationis nihil inseratur quo dif-
ferentia inter divites et pauperes appareat » (1 Pater).

R. — Tam provisum est in Capite I huius Constitutionis, art. 32.

AD ARTICULUM 68
(De ORDINE BREVIORE BAPTISMI)
37 — Accommodationes de iudicio Ordinarii solummodo in regionibus
Missionum fiant (4 Patres).

R. — Textus emendatus iuxta petitiones quorundam Episcoporum ex
America Latina, iam suffragatus est. Similes necessitates possunt
passim occurrere,

Non placet ut accommodationes in ritu de iudicio Ordinarii fiant: [13]
« Tollatur simpliciter additio » (1 Pater); «Non placet quia dici-
tur “ de iudicio Ordinarii ” » (I Pater).

Eadem responsio ut supra.
Accommodationes fiant a S. Rituum Congregatione (I Pater);
vel a Sancta Sede (1 Pater).

Ad mentem art. 63 5), accommodationes conficiuntur a compe-
tenti auctoritate territoriali, actis ab Apostolica Sede recognitis,
at adhibentur de iudicio Ordinarii.

Accommodationes specificandae atque determinandae sunt (I Pa-
ter).

Tam provisum est in textu schematis, secundum art. 63 5).

Pag. 24, linea 28, tollatur verbum « catechistae » (1 Pater).
Textus agit de terris Missionum,

Videtur sufficere iudicium ministri Baptismi et non requiri iudi-
cium Ordinarii loci, si accommodationes adsunt in ritu (I Pater).
Cultus est semper sub iudicio et moderamine Episcopi.

Pag. 24 deleantur lineae 26-27 et addatur in fine articuli: « Item
otdo brevior pro magno baptizatorum concursu » (I Pater).

Agitur de emendatione tertia iam suffragata,

AD ARTICULUM 69
(DE ORDINE SUPPLENDI OMISSA IN BAPTISMO)

Redeatur ad textum priorem schematis non emendati (I Pater).

Mutationes factae sunt tantum ad textum clariorem reddendum
et ambiguitatem tollendam, non mutato sensu totius articuli.

AD ARTICULUM 70
(DE BENEDICTIONE AQUAE BAPTISMALIS)
Pag. 24, linea 36, substituantur verba « extra tempus paschale »
per verba « extra Sabbatum Sanctum » (2 Patres).

Non convenit, quia tunc tantum in nocte paschali agua solemni-
ter consecrata adhiberi posset.

AD ARTICULUM 71

(DE RITU CONFIRMATIONIS)

— Non placet ut nihil in hoc articulo dicatur de aetate requisita ad

Confirmationem suscipiendam. Sacramentum Confirmationis non
impertiendum esset ante decimum saltem aetatis annum ac sem-
per seiunctum a Prima Communione (I Pater).

Pertinet ad disciplinam Sacramentorum, non ad Constitutionem
de sacra Liturgia.

Sermo fiat in hoc articulo de ministro extraordinario Sacramenti
Confirmationis {1 Pater).

Eadem responsio ut supra, et necessitatibus proptiis quarundam
regionum per indulta Apostolicae Sedis iam provisum est,

Omnes orationes in ritu Confirmationis ante unctionem dicantur,
ut, in adiunctis extraordinariis quarundam regionum cum per-
multi simul confirmantur, confirmati relinquere ecclesiam possint
iam ante finem totius ritus (I Pater).

Remittatur ad Commissionem Postconciliarem.

Confirmatio intra Missam non placet, quia practice impossibilis
fere evadit (I Pater).

Dicitur in schemate « pro opportunitate ».

Confirmatio intra Missam tunc tantum detur quando agitur de
pueris post septem annos vel de adultis (1 Pater).

Eadem responsio ut supra.

Pro collatione Confirmationis intra Missam conficiatur Missa
propria (1 Pater).

Optandum est, et remittatur ad Commissionem Postconciliarem.

Renovatio promissionum Baptismi ante Confirmationem non fa-
cultativa sed obligatoria evadat (1 Pater).

Provideatur per legem dioecesanam,

Non placet formulam introductionis, quando Confirmatio extra
Missam administratur, esse obligatoriam. Loco « adhibenda »
dicatur; « adhiberi possit » (I Pater).

Introductio in casu indicato necessaria videtur. De forma vero
Commissio Postconciliaris providebit.

AD ARTICULUM 72

{DE POENITENTIA)

Simpliciter deleatur hic articulus, propter diversas rationes (3 Pa-
fres).

Articulus supprimi non potest quiz in suffragatione ad totum
Caput III placuit fere omnibus Patribus,

Pag. 25, linea 9, post verba « effectum Sacramenti clarius ex-
primant » addantur verba: « Ita tamen ut difficilior non fiat ac-
cessio ad Sacramentum » (I Pater); vel verba « secundum pro-
batam doctrinam » (1 Pater); vel verba « ut naturam et effectum
Sacramenti ... » substituantur per verba: « simpliciores reddan-
tur, demptis iis quae superflua sunt vel ad poenitentiam praesen-
tem non pettinent, et ea sola quae theologice certa sint » (1 Pater).

Omnia haec patent, Commissio autem Postconciliaris providebit.

Attendatur ut in recognitione ritus Poenitentiae nihil de natura
Sacramenti obnubiletur (1 Pater).

Res evidens videtur, et ideo nullam mutationem in textu requirit.

AD ARTICULUM 73

(DE NOMINE ET DE TEMPORE RECIPIENDI UNCTIONEM INFIRMORUM)

57 —

R.—

58 —

Redeatur ad textum prioris schematis, reiecta emendatione (6 Pa-
tres).

Emendatio iam placuit Patribus suffragatione peracta.

Redeatur ad textum prioris schematis, attamen addatur: « aut
propter senfum infirmatur » (2 Patres).

[14]

[15]

Eadem responsio ut supra. Additioni propositae jam provisum
est in dicta emendatione suffragata.

Proponitur textus omnino emendatus, scilicet: « Extrema Unctio
quae melius Unctio infirmorum vocari potest ... Proinde tempus
opportunum id recipiendi iam certe habetur cum prudens seu
probabile adsit periculi mortis iudicium propter infirmitatem vel
senium » (1 Pater).

Textus emendatus iam suffragatus est.

Proponitur alius textus emendatus, scilicet: « Unctio inftrmo-
rum, quae apud latinos inde a quibusdam saeculis etiam Extre-
ma Unctio nuncupatur, est Sacramentum infirmorum, illorum
vero praesertim qui ita graviter decumbunt ut in periculo vel
exitu vitae constitui videantur (cf. Conc. Trid.: Denzinger,
n. 910). Opportune ergo iam conferri debet cum de aegroti vitae
discrimine timetur » (1 Pazer).

Textus schematis ita exaratus est ut, stante disciplina actuali,
latior interpretatio possibilis fiat,

Saltem supprimatur nomen « Extrema Unctio », retento unice
nomine « Unctionis infirmorum », propter rationes pastorales
(9 Patres).

Dicendo « et melius » suaviter omnes alliciuntur ad nomen mu-
tandum quin obligatio fiat. Immo textus emendatus iam placuit
Patribus.

Emendetur pars articuli in qua describuntur conditiones admi-
nistrationis Sacramenti Unctionis; « Sacramentum graviter aegro-
tantium et non morientium » (2 Patres); « in gravi infirmitate »
(1 Pater); « statim ac fidelis in gravem morbum inciderit vel
senuerit », cum additione, « damnato capitis » (2 Patres); adda-
tur casus motbi gravis, v. g., operatio chirurgica (1 Pater).

Textus emendatus iam suffragatus est. Insuper necessarium est
ut servetur formula quae adhuc a magisterio consuevit adhi-
beri usque dum quaestio theologica definiatur. Schema non debet
casuisticam proferre circa casus particulares adductos,

Pag. 25, linea 10, expungantur verba « et melius » (2 Patres).

Emendatio iam placuit Concilio.

AD ARTICULUM 74 [16]

(De rrru UNCTIONIS INFIRMORUM)

Pag. 25, linea 17, loco « ante receptionem Viatici » legatur « ante
receptionem Eucharistiae » (I Pazer).

In textu non agitur de Communione infirmorum in genere, sed
de Viatico in relatione ad Unctionem infirmorum.

POST ARTICULUM 75

(DE 1TERATIONE UNCTIONIS INFIRMORUM)

Reintroducatur articulus olim 60 de iteratione Unctionis infir-
morum (18 Patres).

Suppressio istius articuli explicite suffragata est,

AD ARTICULUM 76 [17]

(DE riTU ORDINATIONIS)

Non placet impositio manuum omnium Episcoporum praesen-
tium (4 Patres).

Textus suffragatus est in emendatione septima.

Pag. 25, linea 25, post verba « impositionem manuum » addatur
« necnon prolationem verborum formae » (1 Pater).

Providebit Commissio Postconciliaris,

Si Episcopi Conconsecrantes sunt vere ministri Sacramenti
— quod clare indicare oporteret — tunc etiam formam sacra-
mentalem pronuntiare deberent » (I Pater).

Eadem responsio ut supra.

Pag. 25, linea 25, loco « licet » dicatur: « convenit » (1 Pater).

Textus iam suffragatus est in emendatione septima.

AD ARTICULUM 77

(DE RITU MATRIMONII)

— Laudabiles consuetudines et caeremoniae in celebrando Matri-

monio, retineantur in regionibus quae iisdem utuntur. Ideo
necessarfum non videtur ut auctoritati ecclesiasticae territoriali
facultas relinquatur exarandi ritum proprium. In terris tantum
Missionum, ubi ritus proprius non habetur, haec potest facul-
tas dari (6 Patres).

Iam provisum est in articulo per citationem textus Tridentini,
qui allegatur etiam in Rituali romano tit. VIII, cap. II, n. 6.

Facultas auctoritati territoriali data videtur nimis ampla. Ver-
bum « vehementer » in paragrapho superiore videtur super-
fluum (I Pater).

Est allegatio ad litteram textus Tridentini qui immutari nequit.
Unica classis pro omnibus promulgetur, ut omnino nulla appa-

reat diversitas inter divites et pauperes. Pro omnibus debet
esse gratuita (I Pater).

Tam provisum in Capite I huius Constitutionis, art. 32.

Benedictio anuli nuptialis ad sponsum et sponsam referatur,
Item formula hoc modo mutetur: « Ego declaro vos coniunctos
in Matrimonium. In nomine Patris ... » (I Pater).

Hae mutationes pertinent ad Commissionem Postconciliarem.

AD ARTICULUM 78

(DE CELEBRATIONE MATRIMONII)

Pag. 26, linea 1, post verbum « Matrimonium » addatur « in-
ter catholicos »; et linea 7, post verbum « sponsis » addatur
« catholicis » (3 Patres).

Rem intactam relinquamus cum sit in promptu schema de Ma-
trimonio, in quo expresse agitur de Matrimoniis mixtis.

75 — Non placet benedictio sponsis impertienda extra Missam (1 Pa- [18]

ter).

R. — Iam suffragatum est in emendatione octava,

76 — Pag. 26, lineis 6-7, verbum « semper » in sententia, « benedictio
sponsis semper impertiatur », tollatur (2 Patres).

R. — Iam suffragatum est in emendatione octava.

77 — Oratio super sponsam non indiget emendatione, quia pulcher-

rima est, immo perfecta est, sed potest utilius inculcare, bre-
viter et fervide, « aequalia officia mutuae fidelitatis utriusque
sponsi » (1 Pater).

R. — Iste est etiam sensus ipsius articuli.

78 — Articulus sic mutetur: « Matrimonium ex more ante Missam
celebratur ». Deleantur omnia alia verba huius sententiae (9 Pa-
tres),

R. — Verba « ex more » eundem sensum habent ac « ordinarie », et

ideo nullam obligationem inducitur. Inde provisum est difficul-
tati ab his Patribus motae,

AD ARTICULUM 79

Ay AD COMMA 2 (DE RESERVATIONE BENEDICTIONUM)

Modi ad hoc comma spectantes inveniuntur, una cum responsione
Commissionis, in priore parte Relationis (p. 7) sub nn. 8-10.

B) AD COMMA 3 (SACRAMENTALIA A LAICIS ADMINISTRANDA) [19]

79 — Totum comma supprimatur (153 Patres).
R. — Emendatio iam suffragata est et a Concilio accepta.
80 — Ad verba « quaedam Sacramentalia »:

a) Specificentur Sacramentalia (14 Paires).

b) Taxative enumerentur in recognitione (I Pater).

¢) Addatur: « Exceptis semper illis in quibus benedictio
adest » (1 Pater).

d) Ponatur tantum « distributio rerum a sacerdote iam be-
nedictarum » (I Pater).

[19] 81 — Ad verba « in specialibus rerum adiunctis »:

[20]

N. B.

82 —

83 —

84 —

a) Dicatur «in specialissimis rerum adiunctis » (I Pater).
b) Specificentur circumstantiae (6 Patres).

Modi ad verba « de iudicio Ordinarii » inveniuntur, una cum
responsione Commissionis, in priore parte Relationis (p. 8),
sub nn. 11-14,

Ad verba « a laicis congruis qualitatibus praeditis »:

a) Specificentur laici (1 Pater).

b) Dicatur « a fratribus laicis religiosis » (1 Pater).

¢) Dicatur « a laicis et religiosis non- clericis » (I Pater).

d) Dicatur «a Superioribus Religionum et Institutorum
laicalium, a parentibus pro respectivis domibus subditis fami-
liis » (1 Pater).

e) Dicatur « deficiente aliquo in Ordinibus constituto »
(1 Pater).

f) Dicatur « a diaconibus et (quaedam) a clericis » (I Pa-
ter),

Addatur « amoto periculo admirationis » (I Pater).

Addatur « specialis libellus ritualis pro laicis conficiatur » (1 Pa-
ter).

Ad haec omnia sic respondendum Commissioni videtur:

@) In textu admittitur principium quod Sacramentalia non
ex natura sua clericis reservantur, sed quod Ecclesia potest de-
putare laicam ad dandam benedictionem nomine Ecclesiae.

Ex eo quod lectores panem et fructus iam benedicere pos-
sunt, patet potestatem sacerdotalem non exigi ad omnem bene-
dictionem perficiendam.

b) Quoad cautelas necessarias de quibus plures Patres locuti
sunt, Commissio censet sufficere illas iam plures cautelas in textu
praevisas, nempe:

1) « provideatur »

2} « quaedam Sacramentalia »

3) «saltem in specialibus rerum adiunctis »

4) « de iudicio Ordinarii »

5) «a laicis congruis qualitatibus praeditis »

6) « possint ».

Cum in Constitutione de sacra Liturgia agi oporteat de al-
tioribus principiis, specificatio tum Sacramentalium tum citcum-
stantiatrum vel adiunctorum relinquitur Commissioni Postcon-
ciliari.

AD ARTICULUM 80

(DE RITU PROFESSIONIS RELIGIOSAE)

Pag. 26, linea 23, verba « salvo iure particulari » ita explicentur
ut quidam ritus particulares non excludantur, non eo sensu ut in-
dultum aliquod vel ius particulare acquirendum sit ut illo ritu
professionis religiosae sodales possint uti (12 Patres).

Textus iam suffragatus est., Explicatio pertinet ad Commissio-
nem Postconciliarem.
Non placent vetba « salvo iure particulari » (8 Patres).

Eadem responsio ut supra.

Non placet additio (2 Patres).

Textus iam suflragatus est.

Non placet professionem religiosam haberi in Missa (4 Patres).

Dicitur « laudabiliter »; ergo provisum est.

Professio religiosa tum intra tum extra Missam peragi possit
(2 Patres),

Provisum est pet verbum « laudabiliter ».

‘Schema ritus conficiatur ut unitas servetur, sed libertas conce-

datur in applicatione particulari (I Pater).

Tam provisum est in textu articuli.

Ad approbandum ritum peculiarem requiratur auctoritas Ordi-
narii loci (1 Pater); et non remittatur arbitrio uniuscuiusque
eorum qui professionem et votorum renovationem emittunt (2 Pa-
tres).

Ritus conficiatur, ex sensu articuli, auctoritate Apostolica a Com-
missione Postconciliari,

[20]

[21]

| 92 — Circa Consecrationem Virginum addantur verba: « ad formam
breviorem simplicioremque reducatur » (1 Pater).
R. — Principium iam affirmatum est in Capite I huius Constitutionis,
art. 34. De cetero recognitio pertinet ad Commissionem Post-
conciliarem.

AD ARTICULUM 81

(DE ORDINE EXSEQUIARUM)

93 — Unica sit classis pro omnibus absque ulla differentia inter divites
et pauperes, quibus omnia debent esse gratuita (1 Pater),

R. -~ Tam provisum est in Capite I huius Constitutionis, art. 32.

94 — Pag. 26, linea 25, verba « paschalem mortis christianae indolem »
requirunt clariorem modum dicendi {1 Pater).

R. — Sensus articuli explicatur in Appendice fasciculi Emendatio-
num, p. 29.

% & &

Haec sunt, venerabiles Patres, praecipua quae notanda erant. Plu-
rimas gratias agimus pro benevolentia et patientia Vestra optantes ut
opus nostrae Commissionis a Vobis ratum habeatur.

Moderator: Nunc exc.mus secretarius generalis legat quaesitum pri-
mum in cap. IIT de sacra Liturgia.

Secretarius generalis: Videatis, Patres venerabiles, pag. 3. Primum
quaesitum: « An placeat ut textus art. 63 a) (in hoc fasciculo, pag, 23,
lin. 31, et pag. 24, linn. 1-3) ita immutetur ut legatur: « In admini-
stratione sacramentorum et sacramentalium lingua vernacula adhiberi
potest ad normam art. 36 ».

Non inutile erit iterum legere art. 36, quamvis iam lectum sit
a relatore [cf. p. 506].

Moderator: Resumitur disceptatio circa schema de Oecumenismo ge-
neratim sumptum.

PATRUM ORATIONES

(De Oecumenismo in genere)

1
Exc.mus P. D. TACOBUS FLORES MARTIN

Episcopus Barbastrensis

Venerabiles Patres conciliares, Qbservatores dilectissimi, Audi-
tores bumanissimi,

Viam ingredimur Oecumenismi amplam et spatiosam, in quam nos
introducere voluit, felicis recordationis amantissimus Pater Ioannes XXIII.

Tam a pluribus annis Ecclesia Sancta contactus inivit et tractatio-
nes et dialogos, Romae er alibi,' sed quasi tentamina incerta sentiens
spinas et tribulos in via. Ideo cum hodie magno corde et animo oecume-
nicum ingrediamur iter, a Spiritu Sancto flagitamus® ut non patiatur
nos perturbatores esse iustitiae, qui summam diligit aequitatem...?

Gaudio permagno afficimur quod prima vice de Oecumenismo in
Concilio sermo sit. Nec mirum cum in hoc Concilio non agatur de dam-
nandis erroribus, sed de positiva doctrina exponenda, non de seiungen-
dis sed de uniendis...!

Optime igitur® videtur hoc schema post schema de Ecclesia trac-
tari.® Postquam enim de illa ut mysterio, de eius imaginibus a Christo
pro illa adhibitis, de membris diversis, hierarchia, fidelibus, sanctitate,
hodie de nostra connexione cum separatis fratribus loquamur et quidem
spiritu unitatis et caritatis.

Sunt enim omnes christiani nobiscum in Christo per characterem
baptismalem qui est indelebilis coniuncti, sunt hac ratione etiam partici-
pantes Christi sacerdotium regale, quod pariter eadem ratione indele-
bile est. Habemus ergo cum illis’ coniunctionem, laborem, vitalitatem
aliquam communem quae clamat ut hoc apud omnes in lucem ponatut et
omnes alliciat ad opus commune efficiendum. Quidni si alia sacramenta,
Eucharistiam e. g., etiam admittunt et exercent et vera comsecratione
Christi Corpus realiter praesens habent *? |

Cum igitur in schemate de Ecclesia..’ iam declaraverimus™ Ec-
clesiam missam ad omnes homines, pro quibus Dominus sanguinem suum
fudit ut eos ad Regnum suum vocet et dirigat, opportunum est ut opti-
mismo christiano ducti illum undequaque seminemus, hac spe {reti quod

sanguis Christi non est frastra versatus," nec labor noster inanis ™ est
in Domino ...", Ideo Oecumenismus venit ut sincere et dilatato corde
vias aperiamus exercitui filiorum Dei, omnium scil. christianorum * bo-
nae voluntatis, sine ulla invidia, sine ullo timore.

Hac via nos etiam agit Romanus Pontifex Paulus VI in sermone
habito die 29 mensis septembris iz toties citato.”” Probe noverit mun-
dus se peramanter ab Ecclesia aspici, quae in ipsum sincera fertur admi-
ratione sinceroque proposito movetur, non eum dominandi, sed ser-
viendi, non eum contemnendi, sed dignitatem ipsius augendi et salutem
deferendi "

Haec est ad oecumenismum vocatio quae omnes nos urget, quo fiat
alacrior et fiduciosior optimisticus noster labor, ad « oecumenicitatem
plenam et universalem », zu¢ ait ipse Summus Pontifex.

Dialogum ergo possumus et debemus admittere sine ullo timore, cum
in ipso dialogo possimus nostram doctrinam plene sustinere, nec quod-
piam dogma tacere nos debeamus.” Nam ex una parte et ipse Pontifex
asseveravit: « Nos, ut oportet, fidel nostrae, quam divinam esse plane
credimus, apettissime ac firmiter adhaeremus, Attamen pro certo habe-
mus eam minime impedimento esse, quominus ad exoptatam consensio-
nem inter nos et Fratres a nobis seiunctos deveniatur ».

Ex sua parte fratres qui oecumenismum propugnant omnino admit-
tunt illas omnes confessiones quae oecumenismo adhaerent et in illo
labore uniuntur « plene manent seipsis fideles, quin renuntiate debeant
cuicumgue doctrinae ipsis propriae », attamen in dialogo sincero uniun-
tur, collaboratione sincera doctrinam pervestigantes et collaborationem
in apostolatu aedificantes.” Agitur enim in hoc dialogo™ de vera pene-
tratione doctrinae in Christo, in evangelio, de sincero communi studio
ad perveniendum ad radices veritatis et caritatis, Christum in omnibus
per multas realitates sentientes, ea quae nos uniunt exaltantes et vivifi-
cantes, ea quae nos separant quaerentes solvere donec occurramus in uni-
tatem fidei perfectam.

Hoc ab omnibus exigit® ut omnes laboremus amore fraternitatis,
non luctantes alii contra alios, sed vires omnes unanimiter conferentes
in bonum fidei et caritatis. Sic vitabimus pacifico et fraterno spiritu in-
vidiosum proselytismum et nos convertemus ad laborem missionarium.
Ita incepimus facere cum nostris sacerdotibus pro dilectissima nobis
America, pro invandis fratribus ubique gentium”

... 2 Optime etiam * in cap. 11 (de exercitio oecumenismi™) procla-
matur primatus interioris Ecclesiae renovationis et conversionis® cot-
dis; primatus orationis ef sacrificii, orationis unanimis, et mutuae com-
prebensionis.” Quo etiam fiet ut vitetur indifferentismus, insistendo in

spiritu caritatis et sanctitatis, et ut collatis viribus, vitato luctae et invi-
diae spiritu ...*, vitato scandalo divisionis inter christianos, simus vera
lux mundi et sal terrae.

Necessarium tamen est omnino praeparare Directorium, quod iam
nobis nuntiatum est; non esset enim prudens quoscumque etiam im-
praeparatos dialogos cecumenicos statuere per vicos et plateas, confu-
sionem generantes. Agitur enim de stabiliendo climate unionis, non
discussionis; studii communis, non sermonis solemnis,” sed verae et
profundae pervestigationis communis veritatis, quaerentes ad radicem,
qui est Christus, pervenire, ubi nos inveniemus paulatim omnes unum
esse.

Hoc etiam modo fiet ut mutua observantia nos prosequentes et re-
spectum maximum ad invicem servantes nos convertamur ad commune
opus ¥ renovationis mundi. Sincera bona voluntate, fideli nobilitate
cooperantes, ad veram pietatem fovendam, ad veritatem et sinceritatem
christianam seminandas, ad bonos mores elevandos, ad iustitiam, spe-
cialiter socialem, instaurandam et perficiendam, de qua tot, tantaque,
tamque perbelle Toannes XXIIT tam in Mater et Magistra quam in Pacem
in terris. Quanta bona viribus collatis in unum facere poterimus pro
Regno Christi et Dei, omnes christifideles, si intelligentias, voluntates,
vires, pecunias, ..." ad missiones, ad caritatem — ad sublevandos egenos
faceremus, et Christum ostenderemus ut fontem supremum omnium bo-
norum cogitationum et operum...” Dixi,

1 2

In textu scripto tradito: ' et Romae et alibi fovit. aggredimur iter
Spiritum Sanctum adivimus et ab eo petimus ut « Sit solus suggestor et effector
iudiciorum nostrorum. % ut non in sinisttum nos ignorantia trahat, ut a Deo
in nullo dissentiat sententia nostra ». * de his scil. quae possint facere ut omnes
unum sinf, ut omnes christiani in unum congregati possimus efficere ut omnes
homines in unum se sentiant a Deo congregati ut in Christo et per Christum sit
Deus omnia in omnibus. 5 deest. ¢ deest. " hac de re. 8 Immo
non possumus oblivisci illa admirabili hortatione Papae Toannis XXITI ad omnes
homines bonae voluntatis, quippe qui omnes creati a Deo sunt entia per partici-
pationem, et generati a Deo ei iusta et debita obsequia praebere debent, iuxta
illam quam omnes habemus inclinationem, quia « fecisti nos Domine ad Te, et

inquietum est cor nostrum donec requiescat in te », ® cap. I, n. 10. 2 de-
claravimus. U esse frustra versatum. 12 jnutilis, B {1 Cor. 15, 58).
" hominum. 5 «Nunc caritate flagrat animus noster, sicut flagrat Ecclesia

in Concilium coacta. Aetatem hanc nostram eiusque varias et pugnantes signifi-
cationes summa benevolentia prosequimur, simulque summo afficimur studio,
ut amoris et salutis et spei nuntium, quod Christus attulit mundo, nostrorum
temporum hominibus deferamus: Non enim misit Deus filium suum in mundum
ut iudicet mundum sed ut salvetur mundus per ipsum (Jo. 3). ' afferendi.

Omnes certiores facere vult, catholicam religionem debita aestimatione iudicare
quidquid veri, boni et humani apud ipsos reperitur, itetque ut moneat, ad tuen-
dum in hominibus huius temporis religionis sensum et Dei cultum — quod civilis
cultus necessitas et officium postulant — se in prima acie stare utpote quae Dei
iura in homines validissime defendat. I deest. B deest. Y tam in
doctrina quam in communi apostolatu. X deest. " Tunc vero facie-
mus, Z convertemur ad non christianos in labore missionatio. 2 Prop-
terea. # deest. % deest. % interior Ecclesiae renovatio et convet-
sio. 7 communis, et mutua comprehensio. B aucto inter omnes spititu
apostolico. # solemni et triumphali siylo declamati. ¥ opera. ! loco
divisiones fovendi. 2 Iramo si sequentes exhortationem Ioannis XXIII ad om-
nes homines bonae voluntatis ascendetemus quo appareat visio sublimis unionis
omnium hominum in Christo: catholicorum inter se per augmentum caritatis;
catholicorum et fratrum separatorum per petfectiorem cognitionem Christi et Evan-
gelii praesentis in Ecclesia; catholicorum et hebracorum ex individuatione Christi
quern hebraei futurum credunt nos vero praesentem; catholicotum et omnium reli-
giosorum hominum qui salutem quaerunt, qui solus est Christus.

Ad hoc tamen necessaria est pastoralis praeparatio, tam pro sacerdotibus
quam pro laicis, tam in nobis quam etiam in fratribus, per laborem humanissi-
mum et divinissimum caritatis flagrantis.

Praeparatio autem debet esse praecipue de his tribus: primo de fundamentis
realibus oecumenismi; de methodo dialogandi; de modo procurandi collaborationem
in caritate,

Hoc modo instaurabimus « pacem in terris, quam homines universi cupidis-
sime quovis tempore appetiverunt, quaeque condi confirmarique non posse con-
stat, nisi ordine quem Deus constituit sancte servato ». Scil. nisi Christus sit in
omnibus nobis et nos simus unum: ergo Domine Iesu ut sint unum omnes fide-
les tui.

- Moderator: Nunc exc.mus secretarius generalis legit secundum mo-
dum constitutionis de sacra Liturgia, ad cap. III.

Secretarius gemeralis: Videatis, Patres venerabiles, pag. 4. Secun-
dus modus sic sonat: « An placeat expensio facta a commissione circa
art. 79, comma 2 ». Expensio facta circa hunc articulum potest videri
in pag. 18 fasciculi. Lego tantummodo responsionem quam commissio
dedit ad omnes indicationes Patrum. Non est necesse legere omnes indi-
cationes. Responsio haec est: « Modi ad hoc comma spectantes inveniun-
tur, una cum responsione commissionis, in priore parte relationis ». Cum
relatio sm facta sit, non est necesse legere, sed videatis ad claritatem
nn. 8 et 10 in pag. 7.

Igitur respondendum est placet vel non placer ad quaesitum: « An
placeat expensio facta a commissione circa art. 79, comma 2 ».

2
Exc.mus P. D. HERMENEGILDUS FLORIT

Archiepiscopus Florentinus

Venerabiles Patres,

Admisso schemate veluti basi pro disceptationibus,! audeo quae-
dam adnotare quae ad idem schema adhuc petficiendum aliquatenus con-
ferre possent.

.2 1) Affirmatio, in pag. 7 ..., qua dicitur Christum Dominum Ec-
clesiam aedificasse super fundamentum apostolorum et prophetarum,
non statim acceptabilis apparet, si praesertim in suo contextu consi-
deretur.

Nam citatio i# nota: Epist. ad * Eph. 2, 20, in illas sat dispares in-
terpretationes denuo incidere videtur, quas iam occasione discussionis
schematis de Ecclesia experti sumus.

Cavendum est, praesertim hic ne ulla Concilio accusatio moveatur
de quadam exegesi sic dicta « situationis », inspirata scil. a doctrina
vel placitis quae probare intendimus. Si enim adhibentur textus biblici,
qui omnino perspicui non sint, certo causae oecumenicae parum iu-
vabitur.

2) .7 Affirmatio, in pag. 8 ...°, qua dicitur quod nonnulla elementa
extra Ecclesiam, apud fratres separatos exstantia, Ecclesiae unitatem ma-
nifestant, videtur’ nimis optimistica. Si autem magis theologice rem
consideremus,’ dicendum est quod illa elementa, eo ipso quod etiam
extra unicam Ecclesiam exstant, divisionem christianorum manifestant
potius quam unitatem.

.. In pag. 16, .."° asseritur quod communes precationes haben-
dae sunt pereflicax medium supplicationis pro unitate. Id quidem pulchre
dicitur sed veritati non omnino respondet.

Considerare enim debemus quod precationes illae communes sunt
exterius tantum; interius autem, scil, in intentione orantium, sunt om-
nino personales, Etenim unusquisque petere debet unitatem secundum
lucem qua gaudet. In concreto, catholicus petere debet ingressum vel
reditum omnium christianorum in unam Ecclesiam catholicam. Quod
si hanc suam intentionem manifestaret, forsan et vinculum externum
communis precationis quam cum acatholicis ad Deum fundit, facile
dirumperetur.

..."" 1) Rationes historicae separationis orientalium ab Ecclesia, quae

10

proponuntur pag. 20, ..."” certo completae non videntut. Separatio enim,
factum adeo complexum constituit ut periculosum sit paucis lineis illud
describere. De cetero, opportunum videtur ne Concilium de factis histo-
ricis iudicium pronuntiet, ad periculum vitandum displicendi sive catho-
licis sive separatis,

2) Quae dicuntur de fundamentalibus dogmatibus definitis in Con-
ciliis in oriente celebratis, in pag. 20 in fine, et initio subsequentis pagi-
nae,” videntur unice spectare adiunctum geographicum. Quare nihil
dicitur de elemento theologico ex quo omnis honor et vis, illis Con-
ciliis orientalibus obvenit? Quod elementum theologicum nonnisi in
eo est quod in eisdem Conciliis partes decisivas habuerunt Romani Pon-
tifices.

3) In pag. 23 et sequentibus * fit altum elogium Protestantium. Tac
in re saltem facienda esset debita distinctio. Elogia enim non omni-
bus ...” pari modo conveniunt, salva caritate™ Tnsuper aliquid etiam di-
cendum esset de iis quae protestantibus desunt vel in quibus certe de-
ficiunt,

Melius forsan via ad unitatem sternitur si sancta inquietudo apud
ipsos promoveatur ostendendo quae non habent potiusquam ..." tran-
quillitatem conscientiae fovere ™ insistendo quasi in eis tantum quae
possident.”

Quoad cap. IV. Quae de Iudaeis dicuntur, fortasse in schemate
de Ecclesia aptiorem locum obtinerent, ubi de « non christianis ».

Rationes prorsus singulares inter Ecclesiam et filios Israel legitimam
reddunt tractationem etsi breviorem huius quaestionis,

Oriuntur imprimis ex praeparatione historico-prophetica operis Red-
emptoris ipsiusque Ecclesiae in Vetere et per Vetus Testamentum; ex
fundatione et prima propagatione Ecclesiae in mundo facta per membra
populi Israel, profecto instrumentaliter; ex pergrandi perspectiva pau-
lina in longa sectione Epistolae ad Romanos (cap. 9-11) circa futuras
sortes Israel et quidem iterum in relatione ad Ecclesiam.

Et ultimum. Caput V « De libertate religiosa » assignandum esse
schemati ultimo seu XVII, cum aliis Patribus opinor, quia thema® re-
spectum dicit essentialem ad argumentum de iuribus personae humanae
potiusquam ad illud de Oecumenismo,

Utcumque quaestio fere centralis manet haec (ef fortasse melius est
iam nunc anticipare propter characterem delicatum quaestionis*): Exi-
stitne fus naturale diffundendi religionem falsam quam quis sincere esse
veram putat?

.2 Si hoc ius naturale fundatur in sola dignitate personae, negatur,
quia: ) ex una parte diffundere errorem est in se malum et haberi

nequit ius naturale ad faciendum malum; et %) ex altera parte pertinet
ad dignitatem hominis diffundere verum, non falsum,

Si autem in determinatis adiunctis ista diffusio bono communi non
nocet, vel nocet bono communi minus quam publica prohibitio huius
diffusionis, conceditur; nam jure naturae servanda est libertas ubi non
obstat bonum commune,

Notandum est tamen quod per se error est contra bonum commune.
Sic videtur intelligenda Encyclica Pacen in terris in locis ad hoc...”

Denique cum bonum commune variari possit secundum contingentes
loci et temporis circumstantias, intelligi potest mutatio quaedam in
modo iudicandi Ecclesiae circa libertatem religiosam.

Relatio exc.mi De Smedt conferre poterit ad uberem disceptatio-
nem circa hanc salebrosam quaestionem.

Venerabiles Patres, reverenter unus e nostris laicis auditoribus hic
praesentibus scripsit: « In Concilio neque victores neque victi babentur,
quia si quis devincitur ab aliqua veritate aut ab aliquo aspectu veritatis
nondum antea perspecto victor appellandus erit ». Ergo fidenti animo
procedamus usque ad finem sessiomis.®* Dixi. Gratias.

In textu scripto tradito: ' Schema decreti examini conciliari propositum,
certe ab omnibus iamdiu exspectabatur, cum de argumento agat quod cuivis pa-
stori summo cordi est. Logicum ergo omnino est, si cum illa exspectatione desi-
derium perfectionis plenae dicimus necessatio esse coniunctum. Huiusmodi deside-
rio motus. ? Quod attinet cap. 1. * linn, 22-24. * deest. > Quae
de Petro, pag. 7, linn, 27 ss., dicuntur, pauca sunt et insufficientia, Verba enim
Mz, 16, 18 multo plus inferunt quam ut Petrus « Fratrum suorum collegio prae-
esset ». Immo veram exprimunt rationem fundamenti quae uni Petro competit
respectu ad totam Ecclesiam, apostolis inclusis. Etiam munus supremum magiste-
riale Petri debilitatur cum dicitur « singulos etiam in fide confirmando ». Nam ut do-
cuit Vaticanum I, Petto eiusque successori Romano Pontifici competit non solum sin-
gulos pastores, sed etiam omnes simul sumptos in fide confirmare (Denz. 1827). 3)

6 lin. 25. 7 est. ¥ consideramus. ® Quoad cap. II. 1 linn. 25-28.
1 Quoad cap. III. 2 0. 12 ¥ lin. 30, pag. 21 lin. 2. ® .25, B pro-
testantibus. % deest. 7 s, 8 foveatur. 1 ab ipsis possidentur.
2 deest, 2 deest. Z Respondeo. 2 (pag. 6 et 19 ed. Polyglottis
Vaticanis). # ex hucusque dictis, liceat nunc inferre conclusionem. Si nomine

« pastoralitatis » transcendere possumus categorias iuridicas, si nomine « spiritus
oecumenici » habitudinibus psychologicis frattum separatorum attendere debemus,
nomine tamen veritatis categorias dogmaticas praeterire prohibemur,

3

Exc.mus P. D. IOANNES CAROLUS ARAMBURU
Archiepiscopus Tucumanensis

Venerabiles Patres et dilecti Fratres,

Pergratum est hic manifestare progressum factum in expositione
materizae oecumenismi inter schema oblatum in prima sessione Conci-
lii, vocatum « De unitate Ecclesiae » et hoc actuale « De Oecume-
nismo ».,

In hoc schemate actuali Ecclesia in stylo magis synthetico offert
maiorem copiam punctorum citca oecumenismum, quia includit non
solum fratres orientales, sed etiam alios fratres in Christo credentes,
agnoscendo simul ipsorum valores christianos, et etiam alios, quamvis
non in Christum credentes, tamen bona voluntate animatos Deum co-
lentes.

Attamen agendo de oecumenismo videretur desiderari in schemate
quaedam praevia introductio, seu prooemium in quo convocentur, modo
generali, homines bonae voluntatis, et ut sit sicut quaedam resonantia
seu continuatio illius primae declarationis a Patribus Concilii, anno
transacto, prolatae mundo in initio primae sessionis Concilii,

Cum enim hic sermo sit de fovenda unione diversorum coetuum
hominum ideologice diversorum,' videretur valde conveniens ut in hac
introductione seu prooemio schematis de Oecumenismo, antequam lo-
quatur directe, sicut n. 1 « de Ecclesiae unitate et unicitate », inscriban-
tur alia puncta praevia themati sub titulo « de unitate propria Ecclesiae
catholicae ».

Agitur enim hic de quaerenda via proximioris relationis et unionis
cum fratribus separatis, et proinde, antequam exhibeatur Ecclesia ca-
tholica tamquam « mirabile unitatis sacramentum » (ut sunt verba n, 1),
necesse est praevio innuere et statuere concrete principium aequo di-
stans pro ambabus partibus, seu basis acceptabilis vel coincidentiae intet
nos catholicos et illos, quae sit etiam via seu fundamentum ad quae-
rendam et obtinendam optatam et possibilem unionem,

Hoc schema in suo initio, videretur* esse non tam* pastorale. Nam
quasi ex abrupto incipit tractare materiam pro unione offerendo statim
ab initio solutionem quaestionis, sed solutionem nostram et non ipso-
rum, nempe pracsentando Ecclesiam catholicam tamquam « mirabile
unitatis sacramentum » institutum a Tesu Christo.

Attamen pastoraliter consideratum videretur magis opportunum lo-

qui in primis de notione oecumenismi in se. Praeterea facere convocatio-
nem hominibus bonae voluntatis, christianis et non christianis sed Deum
colentibus, ad studium et praxim veritatis et amoris,

Deinde exhibere Tesum Christum, qui testimonium efficax dedit se
esse veritatem et amorem, tamquam instrumentum ct basim unionis
omnium hominum cum Deo et mutuo inter seipsos.

Et denique sub luce et directione huius fundamenti accepti ab am-
babus partibus, intra et extra Ecclesiam degentibus, i. e. sub ductu Do-
mini Nostri Iesu Christi, facere invitationem ad dialogum.

In hoc puncto maxime convenit praecisare quod dixit quidam auctor,
nempe quod quaestio debet statui « non in situ simplicis problematis,
sed elevari debet usque ad dignam altitudinem mzysterii ». Quia in hac
materia non simpliciter agitur de solutione ad stylum officii burocratici,
vel de mero superando problemate alicuius externae organizationis, sed
de obtinenda unione fundata in Christo orante, qui rogavit unitatem fun-
datam in amore « ut sint consummati in unitate et ut cognoscat mun-
dus quia Tu me misisti; et illos dilexisti sicut et Tu dilexisti me ».

Haec principia exposita in introductione seu prooemio valde iuva-
bunt ad permanentem dialogum cum fratribus separatis et praesertim ad
elaborandam theologiam sic dictam « oecumenicam », i. e. ad elaboran-
dam theologiam biblicam non polemicam, plene fundatam in puritate
revelationis; theologiam faciendam per duplicem seu analogam viam
tam ex parte fratrum separatorum, quam ex parte catholicorum. Tlli,
ut ipsi aiunt, ex sola Biblia, et nos ex Biblia et sub luce traditionis. Et,
ut innuitur in schemate, quin « faciamus falsum irenismum quo pu-
ritas doctrinae catholicae detrimentum patiatur, vel eius sensus genui-
nus et certus obscuratur ».

Et haec « oecumenica theologia » debet esse non cum actuali signo
polemico, sed tantum cum signo magnae fidelitatis Christo et eius Evan-
gelio. S. Pontifex, f. r., Paulus VI, die 29 septembris dixit fratribus
separatis: « nolumus fidem nostram esse causam ob quam cum illis con-
certemus ».

Et hic stylus nostrae theologiac non erit occasio confusionis vel
amissionis verae fidei, sed erit naturalis via ad dialogum cum fratribus
separatis, et via ad mutuam et meliorem comprehensionem, aestimatio-
nem et ad optatam unionem, fundatam in Christo orante.

S. Pontifex Paulus VI in allocutione inaugurationis secundae ses-
sionis Concilii, cum sapientissimis verbis oecumenicis, facit convoca-
tionem plenam fiduciae, ad dialogum theologicum. Ait enim: « Liben-
ter sane eorum (i. e. fratrum separatorum) studia probamus, qui ho-
neste in sua luce et honore ponere nituntur germanos veritatis vitaeque

spiritualis thesauros eorundem fratrum seiunctorum, ea mente, ut ra-
tiones, quae inter nos et illos intercedunt, in melius mutentur. Fore
autem confidimus, ut et ipsi, pari voluntate permoti, nostram doctrinam
altius cognoscere velint, et perspicere quam rationabiliter e divinae reve-
fationis deposito ea proficiscatur; atque etiam nostrae historiae nostrae-
que vitae religiosae uberiorem notitiam sibi comparare conentur ».

Concludendo dicam ut antequam in hoc schemate exhibeatur Eccle-
sia catholica sicut in n. 1 ut « mirabile unitatis sactamentum a Christo
institutum », et ad fovendum mutuum dialogum tamquam viam ad
meliorem contactum et comprehensionem cum fratribus separatis, in
initio huius schematis praeponatur introductio ad modum pontis exstruc-
tum ad unionem, in qua exponantur: g) notio oecumenismi; $) necessi-
tas unionis mutuae hominum, et horum omnium cum Deo; ¢) invitatio
ad omnes homines bonae voluntatis ad investigationem et praxim veri-
tatis et amoris; d) exhibitio Iesu Christi pracbendo efficax testimonium
se esse veritatem et amorem: ¢) sub hoc fundamento Tesu Christo, com-
muniter acceptato, invitatio ad dialogum prosequendo doctrinam Ipsius
Salvatoris. Dixi.

2 3

In textu scripto tradito: ' dispersorum. videtur. magis doctri-

nale quam.

Moderator: Exc.mus D. secretarius velit legere tertium modum de
cap. ITI schematis S. Liturgiae.

Secretarius generalis: Tertius Modus: « An placeat expensio facta
a Commissione circa art. 79, comma 3 ».

Hunc articulum et hoc comma potestis videre in pag. 19, ubi refe-
runtur desideria et expressiones Patrum et refertur etiam responsio data
a commissione. Quae responsio sic sonat ... {¢f. p. 658].

4

Exc.mus P. D. IOSEPH HOEFFNER
Episcopus Monasteriensis

Venerabiles Patres,

Ad mentem schematis propositi Oecumenismus motus quidam et
ordinata actio est ad unitatem fovendam cum illis fratribus separatis,
qui per dissensiones saeculis elapsis exortas a communione Ecclesiae
catholicae seiuncti sunt.

Attamen etiam hodie seiunctionem multorum christianorum a com-
munione Ecclesiae deplorare debemus, ita ut duplex genus omnino
diversum fratrum separatorum distinguendum sit. Nam:

Saeculis elapsis separatio ab FHcclesia coincidebat cum transitu ad
aliam communitatem christianam in Christum credentem et eum amantem.

Hodie qutem separatio ab Ecclesia transitus est ad indifferentisnum
et infidelitatem. Inde sequitur quod fratres nostri separati hodie non
tantum illi sunt, qui in Christum credunt et baptismum rite receperunt,
sed etiam illi, qui — quamvis baptizati sint — non iam in Christum
credunt et Ecclesiae tergum obvertunt, quorum numerus de die in diem
miserandum in modum accrescit, praesertim inter operarios, sed etiam
inter sic dictos intellectuales.

Gravissima crux et summa cura episcoporum in nostris dioecesibus
neque teformatio Curiae Romanae est, neque nova circumscriptio dioe-
cesium ...", sed deplorandus ille motus multorum christianorum ad infi-
delitatem, qui motus cum progressu civilizationis sic dictae industria-
lizatae cohaerere videtur et in quibusdam regionibus violenta vexatione
atheismi militantis insuper augetur et acceleratur.

Etiam cum his fratribus separatis indifferentismo adhaerentibus A
quorum nhumerus multis in regionibus maior est quam numetus fra-
trum separatorum in Christum credentium, etiam cam his dialogum in-
cipere oportet: Kairds Ecclesiae in saec. xx alius est quam in saec. XVL
Non ita se gerere licet proinde ac si usque adhuc in saec. xvI viveremus.
Typus fratris separati mutatus est.

Quapropter propono quod in schemate de QOecumenismo peculiare
caput de catholicorum habitudine ad fratres separatos saecularizatos
— sit venia verbo — inseratur. Dixi.

In textu scripto tradito: ' neque status episcoporum auxiliarinm.

cularizatis — sit venia verbo —.

et sae-

5

Exc.mus P. D. IOANNES HERVAS Y BENET
Episcopus tit. Doritanus, praelatus nullius Cluniensis

Venerabiles Patres et Fratres ommues,

In Concilio loquimur, non ad contradicendum, sed ad investigandum,
id est ut eluceat veritas, et speciatim, ut modus — modus inveniatur
quo haec veritas exponenda est hominibus nostrae actatis.

Non sumus contradictores, sed collaboratores,' collaboratores fra-

terni, ut fructum afferamus in patientia — sicuti in schemate de sacra
Liturgia feliciter evenit — et, nostro sudore, assistentiam Spiritus Sancti
mereamur obtinere,

Hoc animo collaborationis motus, mihi placet affirmare schema de

Qecumenismo magni momenti esse, et nos debere — quia maxime
exspectatum est — illud non praecipitanter, sed lente — lenta festi-
natione — conficere,

Aliqui Patres dixerunt optimum esse schema Oecumenismi, sed
cap. IV et V ad illud proprie non pertinere,

His humiliter adhaerco, et quasdam ideas complementarias de loco
et distributione materiae Vobis proponere audeo, si forte alicuius uti-
litatis sint,

Et boc votum ita posset esse’: Thema concrete® de libertate reli-
giosa pertractari debet, partim et fundamentaliter, in schemate « De prae-
sentia Ecclesiae in mundo hodierno »; pattim et per modum applica-
tionis tantum, in cap. II schematis de Qecumenismo, quando agitur de
oecumenismi exercitto,

Non proprium videtur quod thema de libertate religiosa tractetur
ut caput separatum in schemate de Oecumenismo.

Rationes:

1. In omni processu methodologico, quaestio de loco insertionis
alicuius materiae momentum habet. Locus enim iam indicat aliquid quod
rei naturae conveniens vel non conveniens est; aliquo modo rem confi-
gurat et definit...”

a) Libertas religiosa proprie et essentialiter refertur ad iura per-
sonae humanae, sed non ita essentialiter ad Oecumenismum.

b) Libertas religiosa muleum confert ad Oecumenismum, sed
non ita principaliter, Est enim unum tantum ex elementis necessariis ad
exercitium oecumenismi, de quibus in cap. II schematis agitur.

¢) Si doctrina de libertate religiosa in unum congeritur, et inse-
ritur schemati de Oecumenismo tamquam capiti separato, confusio me-
thodologica, ut modeste opinor, inducetur. Tunc enim haec doctrina
deerit, i, e. non erit’ (nisi iterum repetatur, quod absurdum est), ubi
proprie pertractanda esset, scil., in constitutione « De iuribus personae
humanae »,

Satis ergo est ut libertas religiosa inseratur nunc, per modum appli-
cationis et sua propria mensura, cap. 1I schematis de OQecumenismo,
in quo exponitur Qecumenismi exercitium.

2. Commoda quae sequuntur, si quaestio de libertate religiosa trac-
tetur in schemate « De Ecclesiae praesentia in mundo hodietno » et in-
time connectatur cum doctrina de iuribus et officiis personae humanae:

a) tunc sensus positivus rectae notionis de libertate religiosa in
propria luce poneretur

b) Etiam ' perspicue appareret respectus necessarius libertatis
religiosae ad ordinem obiectivam Dei, ad societatem, et ad responsabi-
litatem, ut ita dicam, uniuscuiusque in libertate exercenda.

3. Incommoda quae sequerentur, si libertas religiosa exponitur in
capite separato schematis de Oecumenismo.

a) Si quaestio exponitur separatim wut nunc, Concilium videre-
tur, saltem aliquo modo, in genere, videretur deviari a traditione Eccle-
siae et etiam, certo quodam modo,’ favere « effectismo propagandi-
stico » ut ita dicam.

b) Videretur etiam approbare lineam illam negativam, a Rousseau
receptam, quae placuit liberalismo, et hodie ab existentialismo extol-
litur. Ab his enim libertas consideratur tamquam bonum absolutum in
homine, consistens in liberatione mere negativa a quocumque vinculo
extra-subiectivo,

Sunt etiam rationes congruentidge:

1. Encyclica « Pacem in terris », iuxta nostrum clarissimum rela-
torem,’ considerari potest et debet tamquam exemplar iuxta quod doc-
trina de libertate religiosa exponenda est.

Tam vero Encyclica ..., quae libertatem religiosam praeclare vin-
dicat, agit de hac re in prima parte, quando iura et officia personae hu-
manae exponit. Tunc loquitur de iure honorandi Deum iuxta testimo-
nium propriae conscientiae,

2. Ex alia parte" schema « De praesentia Ecclesiae in mundo ho-
dierno » certe doctrinam de libertate religiosa explanare debet.

Quando enim agat « de persona humana in societate » et recenseat
iura fundamentalia hominis, oportet ut hanc libertatem exponat et vin-
dicet.

Item in capite « De communitate gentium et pace » expedit liber-
tatem religiosam pro gentium communitatibus vindicare...”

Conclusio et votum. Doctrina catholica de libertate religiosa non
exponatur in capite separato, schemati de Oecumenismo inserto.

Locus proprius in quo haec doctrina exponenda est, videtur esse
schema « De Ecclesiae praesentia in mundo hodierno », ubi agitur de
fundamentalibus personae humanae iuribus, et de his quae requiruntur
ad pacem inter communitates gentium. Hic est enim locus in quo oppot-
tune asserere et firmare oportet principia doctrinalia quae ad libertatem
religiosam spectant.

Per modum autem applicationis, ef sua propria mensura,” libertas

3

religiosa recenseatur inter ea quae requiruntur ad oecumenismi exerci-
tium, in cap. II schematis de Oecumenismo..."

Emendationes modo concreto introducendas, si placet, trado secre-
tariatui pro commissione conciliari” Dixi,

In textu scripto tradito: ! deest. 2 deest, * deest. * Quaerendum
ergo nobis est ubi sit locus in quo, proprie et logice, exponenda sit doctrina de
libertate religiosa. 5 deest. ¢ ponitut: est enim facultas opetandi verum

et bonum obiective propositum in lege aeterna, in conscientia recte efformata ma-
nifestatum, atque ab Ecclesia catholica authentice declaratum. Sic semper a tradi-
tione catholica haec libertas intelligitur, ? deest. ® et sub titulo « de liber-
tate religiosa », et non modo positivo tanquam ius quod ad dighitatem personae
humanae spectat, @) Concilium deviaretur a traditione catholica, ut antea diximus,
et videretur. ? deest. 10 illa. 1 deest. 2 3 Liceat etiam mihi
modeste opinando, notare saporem quemdam liberalismi, quo expositio in Capite
separato et quidem Oecumenismo connexa signari videretur. Contradictio adesset
pro Ecclesia catholica, si dum mundus hodiernus paulatim incipit sese eximere ab
ideis proprie liberalibus (non a vera libertate), nunc Ecclesia catholica talem modum
procedendi et exponendi doctrinam amplecteretur? 4. Nimia videretur imifatio
alienorum. Bonum est quod Ecclesia aptetur necessitatibus uniuscuiusque aetatis:
unde nunc postulatur renovatic quae nominibus « aggiornamento », « mise au
point », « puesta al dia » significatur. Haec, ubique laudata, Ecclesia, semper pro
munere habuit.

Sed legitima aptatio nullo modo debet esse servilis imitatio institutionum lai-
calium et politicarum, quae decurrente tempore senescunt et transeunt. Sic monar-
chiae illae, quae despotismum « illustratum » professae sunt; sic totalitarismus, anat-
chismus revolutionarius et exaggeratus democratismus, qui propriis coloribus histo-
riae paginas tingunt. '

Quae eo minus imitari licet, si talis imitatio supponat deviationem a traditione
catholica, quam magisterium pontificium et episcopale semper tenuit; et ita gen-
tibus videatur Ecclesia nunc invenisse notionem libertatis religiosae et ab hodiernis
hanc doctrinam mutuasse, quod non est verum. B deest, 1 1d postulat
ordo logicus, qui in omni processu methodologico servari oportet.

Notio positiva et recta libertatis, quae non est solatio a quocumque vinculo
extra-obiectivo hominis, sed facultas, quae essentialiter competit operandi rectum
et bonum intra limites legis aeternae, iuxta testimonium conscientiae recte effor-
matae, qualiter ab Ecclesia catholica authentice proponitur.

Haec est via quam secutus est Summus Pontifex Ioannes XXIIT in Encyclica
Pacem in ferris, quae tangquam exemplar et norma habenda est, quando hae quae-
stiones tractantur.

Vitandus est sapor liberalismi et omnis nimia imitatio alienorum, cum in
traditione catholica vera et authentica libertas semper vindicata sit, et in magistetio
pontificio et episcopali feliciter exponatur. ¥ Emendationes introducendae.
In textu, quem prae manibus habuimus, ex quo cap. V schematis de Qecumenismo
efformandum videbatur, duo sunt distinguenda:

A) Quae spectant ad rectum exercitium libertatis religiosae inter christianos;
et haec sunt:

1. in prologo, paragraphus « Mater Ecclesia... libere accedant »; quae rec-
tius et aptius collocabuntur in cap. IT « De QOecumenismi exercitio », prooemio,
pag. 15, lin. 5.

2. n. 1: «Hac de causa adiurat... effusionem »; quae aptius dicentur in
eodem cap. II, n. 1, pag. 17, lin. 33.

3. n. 2: « Quamdiu tamen sunt... tribuuntur », dicenda videntur in cap. Il
« De QOecumenismi egercitio », n. 11, pag. 18, lin. 13.

B) Quae in supradicto textu manuscripto « De libettate religiosa », ad ipsam
doctrinam libertatis spectant, haec sunt:

1. De libertate interiori seu « conscientiae », in nn. 2 et 3.

2. De libertate extetiori seu « sociali », in nn. 4 et 5.

3. De libertate sive interiori sive exteriori relate ad Statum, in altera
parte n. 3.

Haec autem omnia, ex rationibus supra allatis, melius et aptius dicentur in
schemate de Ecclesiae praesentia in mundo hodierno,

Moderator: Exc.mus D. secretarius generalis velit legere quaesitum
generale circa expensionem modorum respicientium cap. ITI schematis
Sanctae Liturgiae.

Secretarius generalis: « An placet expensio facta a commissione circa
modos reliquos articulos cap. 111 respicientes ». Placet vel non placet.

6

Exc.mus P. D. IGNATIUS ZIADE
Archiepiscopus Berytensis Maronitarum

Venerabiles Patres, carissimi Observatores et Auditores,

Super schema de Oecumzenismo in genere, duo dicere mihi liceat,
nempe de maximis meritis huius schematis, quae approbationem no-
stram omnino vocant ac de quibusdam punctis petficiendis.

A) Schema mihi valde placet et laudandum est, quia reapse servat
tria principia, in Oecumenismo fundamentalia:

Primum principium: Inter christianos amplianda sunt communia
miagis quam contraria. Haec est veritas in caritate, sine periculo « falsi
irenismi », Unitas divisionem ita praecedit ut a divisione perfectius oria-
tur, Sub luce enim unitatis iam habitae, in meliorem lucem ponere pos-
sumus rationes hodiernas divisionum. Agitur de unitate hodie, non
1am in praetetito. -

Secundum principium: AL omnibus accipienda sunt incrementa tra-
ditionis Ecclesiarum particularium. Haec integratio feliciter incepta est
non solum in schemate sed etiam in tota activitate nostri Concilii,

quando Ecclesia exprimitur ut Communio, quod est fundamentale in
otiente, aut quando de facto respondetur maximis quaestionibus saec. Xvi,
de quibus, v. g., fides salutaris, ..."' Sacra Scriptura in Ecclesia, conversio
cordis, laici in Ecclesia, linguae vernaculae ad enarranda magnalia Dei.

Tertium principium: Unitas servanda est in diversitate legitima.
Quotiescumque enim legitima diversitas reiecta est, statim divisio orta
est. Sic evenit in saec. v, quando diversitas in formulatione eiusdem
fidei in Christum, verum Deum et verum hominem, non agnita fuit. Sic
in saec. X1, quando modus particularis disciplinae occidentalis in oriente
imponi conatus est. Sic tandem in saec. xvi, quando particularitates re-
gionum non latinarum ignotae manserunt. Certo certius non forte ortae
sunt divisiones quotiescumque evenit in Fcclesia nova expansio maioris
momenti, Ideo Concilium primum, in Hierusalem celebratum, manere
deberet exemplar nostrum usque ad consummationem saeculi.

B) Consequenter cum illis tribus principiis, schema adhuc perfict
potest:

1. De elementis communibus ampliandis, dicendum esset quod sco-
pus oecumenicus hodie imprimis pastoralis est, tum in explanatione
fidei, magis ac magis a fontibus purificata, tum in praxi fidei in Ecclesia
semper reformanda. Quamobrem hoc Concilium potius renovationem
quaerit quam unionem.

2. De tota traditione integranda in vita nostra, dicendum esset quod
nos omnes, ex quacumque traditione christiana orti sumus, indigemus
accipere divitias ceterarum traditionum. Omnes illae divitiae omnium
sunt! Tempus est de plenitudine catholica vivere, et non tantum de
quadam traditione...” recentiore, Hic labor non est materia optionis
pro doctis sed necessitas vitalis pro omnibus christianis.

3. De unitate in diversitate, dicendum esset quod mysterium wunitatis
et mysterium missionis in Ecclesia idem est. Unitas tantum in esse defi-
niri nequit quia in fieri exercetur. Ecclesia enim missio est Verbi incar-
nati et Spiritus Sancti ad adunandas omnes gentes in communionem Pa-
tris, Ubi vera missio, ibi vera unitas. Gratias. Dixi.

In textu scripto tradito: ' gratuitas salutis. ? latina,

Moderator: Velint Patres in locis suis manere, vel ad illa redire. Item
assignatores,

7

Exc.mus P, D. ANDREAS HAMVAS
Episcopus Csanadiensis

Venerabiles Fratres conciliares, Observatores venerabiles,

1. Quid sit oecumenismus? Ad hanc quaestionem schema optime
respondet,

Patria nostta Hungaria oecumenismo valde favet. Sita enim in con-
finibus occidentis et orientis, inde a S. Stephano influxum uttiusque
partis subiit. Ipse S. Stephanus videtur oecumenismum in sensu mo-
derno haud promovisse.

Quando enim princeps quidam, in australi parte regni dominans,
ritum orientalem introducere tentavit, misit ducem Csanad ad unitatem
regni et religionis, respective ritus, vindicandam. Dux Csanad expulit
recalcitrantes et S. Gerardum episcopum, episcopum latinum, post ali-
quot annos martyrem, in sede sua consolidavit. Nomen ducis Csanad
remansit in nomine regionis et dicecesis Csanadiensis.

S. Stephanus, a Spiritu Sancto inspiratus egisse iure supponitur, Ser-
vans enim unitatem ritus latini in toto suo regno, praedestinavit na-
tionem ad vocationem suam adimplendam, nempe, ut una cum Croatis
et Polonis antemurale christianitatis evadat.

Observandum est, reapse, S. Stephanum, dum ritum latinum uni-
cum in confinibus regni sui et imperii Constantinopolitani ex ratione
politica urgeret, in medio Regno, in civitate scil. Vezprimiensi, clau-
sttum religiosatum orientalium sustentasse.

Successores quoque S. Stephani, reges nempe ex stirpe Arpad, fre-
quenter uxorem ex familiis imperatorum orientalium ducebant.

Nec reformatores, quod per se intelligitur, oecumenismo locum da-
bant. Tempore recenti autem asseclae eorum, animo catholicis appropin-
quant, Communis adversarius enim, omnes qui in Deum credunt, ad
communem defensionem coadunat,

2. Si pro oecumenismo laborare intendimus, bene novisse debe-
mus mentalitatem fratrum separatorum, cum quibus unionem inten-
dimus ...". Et hi sunt, apud nos, prima in linea, Calvinistae. Mentalitas
Calvinistarum in Hungatia catholicis bene innotuit. Adhaerent reli-
gioni suae pertinaciter — ipsi gloriantur se esse durae et pertinacis
cervicis,

Nutritur fides eorum memoria persecutionum, quas tempore impe-
rii Habsburgensis * in saec. xvi1 subierunt. Post insurrectionem Rakoczia-



678 ACTA CONC. VATICANI II — PERIODUS II

nam tales persecutiones quidem cessarunt, immo Calvinistae ante bel-
lum, non obstante sua minoritate, officia principalia sibi quasi expropria-
bant et propriam ecclesiam iuvare ® et promovere non cessabant.

Si iter facimus a sede residentiali mea, Szeged, ad sic dictam « Ro-
mam Calvinistam », i. e. Debrecen, admirati possumus templa superba
calvinistarum, dum catholici sanctuariis modestis contenti esse debent.
Verum quidem est ista templa diebus dominicis haud frequentata esse.

Imbuti erant insuper praeiudiciis adversus catholicos, quos idola-
tras reputabant, propter adorationem Eucharistiae, ob venerationem ima-
ginum et cultum sanctorum imptimis Beatissimae * Virginis Mariae.

Quomodo in talibus circumstantiis in nostra patria collaboratio oecu-
menica cum fratribus separatis imaginari potest? Valde difficulter.

Et tamen, non est desperandum de progressu unionis saltem ini-
tialis. Signa prospera se manifestant, imptimis pastoribus protestantibus
praceuntibus. Inter tales pastores et inter sacerdotes catholicos relatio
amicalis fere ubique praevalet. Accidit ut catholici, in dispersione viven-
tes, templum Calvinistarum requisierunt, ut ibidem diebus dominicis
Missam celebrare eis liceret — annuente naturaliter vel saltem tolerante
expresse Sancta Sede. Pastor Calvinista perlibenter huic petitioni annuit.
Utgenda tamen est in casibus similibus catholicorum instructio firma
de divina origine et veritate religionis nostrae, alioquin indifferentismo
via sternitur. Conscius enim sum, et sacerdotes nostri etiam conscii sunt,
periculi, quod fideles incurrere possunt locum cultus communem ha-
bendo, nec statum hunc definitivum sed tantum transitorium inten-
dimus.

3. Alia norma in promovendo oecumenismo est bonum exemplum
catholicorum. Sectarii, praecipue anabaptistae, fideles sibi attrahunt eo
quod non blasphemant, bibulos excludunt, tributum ecclesiasticam gran-
de quoque solvunt, etc. Et gloriantur his suis virtutibus, immo admira-
tionem catholicorum quoque sibi acquirunt, qui nonrmumquam coram
me quoque eos exaltare ausi sunt. « Num tu, catholice, tales virtutes
exercere et te a vitiis abstinere non obligatum sentis? », respondi:
« Num exemplo haereticorum tibi opus est ut bonus evadas? Nonne
religio nostra sancta et vera urget honestam et sanctam vitam, et nohne
sancti nostri tibi optimum exemplum praebent vitae probae et vere
christianae? »,

Conscios facere debemus fideles nostros obligationis severae ut vita
sua exemplari apostolatum inter fratres separatos exerceant. Exemplum
christianorum antiquitatis eis prae oculis ponendum est, qui non tam
verbo, quam potius vitae puritate et honestate ethnicos ad conversionem
movebant,

Praeter Calvinistas habemus multos inter nos schismaticos et qui-
dem Rumenos et Servianos. De his scire debemus religionem eorum cum
nationalitate confundi, ita ut pro Rumeno vel Serviano conversio ad
Romanam Catholicam Ecclesiam fere idem est, ac renegare nationem
suam, quod eos certe deterret. Verum quidem est inter Rumenos multos
unitos exstitisse, quae unio autem proh dolor recentissimo tempore
in discrimen vocata est.

Inter orientales habemus ecclesiam orientalem hungaricam unitam,
cum dioecesi propria a S. Pio X anno 1912 erecta, et episcopo proprio.
Ritus unitorum horum celebratur in lingua vernacula, i. e. Hungarica,
tota missa,’ exceptis verbis consecrationis, quae lingua graeca pronun-
tiantur, Sacerdotes horum unitorum matrimonium inire possunt ante
ordinationem et fraterna in communione cum latinis vivunt.

4. Problema speciale est et manet apud nos quaestio iudaica. Antise-
mitismus vitulens erat in Flungaria, praecipue...®

Moderator: Pater, tempus tuum elapsum est.
Orator: Tam finis appropinguat.
Moderator: Gratias.

Orator: Sed iam antea aversionem fortem in gente iudaei excitabant
potentia sua oeconomica et intellectuali...’

Pro® feminis iudaeis conversis sorores Congregationis « Notre Dame
de Sion » magna cum caritate auxilium spirituale praestabant, Punda-
tores huius Congregationis, ut notum est, ipsi quoque Iudaei erant, fra-
tres scil. Theodorus et Alphonsus Ratisbonne, ambo sacerdotes.

Iudaei in Furopa centrali et orientali fere extincti sunt, Pro eorum
persecutoribus quoque valeat precatio sororum « Notre Dame de Sion »,
quae in omni Missa communitatis ter post elevationem, voce semper
elatiore, cantant: « Pater, dimitte illis, non enim sciunt quid factunt ».

Moderator: Velis, Pater, concludere... Gratias!

In textu scripto tradito: ' (Schema cap. I, 2). 2 Habsburgiani. 3 adiu-

vare, * Sanctissimae. 5 deest. ¢ sub influxu nazismi. 7 Antisemi-
tismum autem Ecclesia catholica in Hungaria semper repugnabat, et antistites ca-
tholici, sic v. g. card. Setedi, primas Regni, et praedecessor meus episcopus Csana-
diensis Glattfelder, necnon nuntius apostolicus Angelus Rotta, Tudaeos contra per-
secutores vehementer protegebant, et multos eorum ab interitu salvabant. Soda-
litas specialis quoque organizata est pro Iudaeis baptizatis in fide conftrmandis,
cuius fundatores et moderatores, assistentibus sacerdotibus, ex ipsis conversis eli-
gebantur, qui munus suum ferventi cum zelo adimplebant. ¥ deest.

Animadversiones additqe:

In hoc sacro Concilio nobis praecipitur instantissime: — onerata nostra con-
scientia — « successores apostolorum praeparate viam unionis desideratissimae ».

Nostra Patria dilecta, Hungaria, antiquam suam culturam, immo in fluctibus
temporum in Europa Centrali etiam suam existentiam, Sacrae debet Romanae Ec-
clesiae; primus rex noster apostolicus coronam a Silvestro Papa II expostulavit,
et per saecula adagium quoddam in usum veniebat: « gladius acquisivit regnum
nostrum sed Crux Christi id sustentavit ». Sed in nostra quoque patria inde a
saec. xvI catholici fideles ad novatores tramsibant, Et etiam nunc in nostra repu-
blica praeter catholicos in notabili numero inveniuntur calvinistae et evangeli-
stae (protestantes). In eadem civitate, in eadem via, in eadem domo immo per-
saepe in eadem familia permixti catholici vivunt cum {fratribus separatis.

Desidetio desideramus ut aliguando unitas sanctae religionis nostrae resti-
teatur et fratres cum nobis uniti, laeti dicere valeant: « Ecce quam bonum et
guam iucundum habitare fratres in unum »,

Beatissimus Pater — quem Deus diu vivificet — in oratione introductoria sa-
pientissime dixit: ex utraque parte, ergo ex nostra quoque, adesse defectus et re-
sponsabilitatem.

In nostra regione — si ad particularia transire licet — adest murus quasi
ferreus: sic dictum « matrimonium mixtum », quod tristissime dividit multas
familias (hoc institutum ii, qui Dei speciali gratia illud propria expetientia igno-
rant, haud intelligere valent).

Omnibus notum est iure vigenti (can. 160 s.) matrimonium mixtum tantum
ptaeviis cautionibus praestitis valide coram facie Ecclesiae contrahi posse. Universa
ergo proles nascitura in religione catholica baptizanda et educanda est. Utinam
haec norma Sanctac Ecclesiae rvealizari in vita posset. Sed, proh dolor, permagna
est hominum fragilitas et debilitas, ideo multis in casibus, sic dictae cautiones de
universa prole in catholica religione educanda denegantur, et his deficientibus va-
lidum matrimonium iniri nequit,

Videte, Patres venerabiles, hujus facti consequentias tristissimas! Homo hy-
permodernus et technocratiae indulgens, sibique sufficiens, qui semetipsum sui
ipsius deum esse putat, paulatim teedio affectus religionis supernaturalis, conten-
tus erit matrimonio mere civdi, immo non semel simplici concubinatu! Exinde
sequitur ut hoc tristi, immo tristissimo statu animarum partes catholicae — dene-
gatis Ecclesiae sacramentis — imprimis poenitentiae, sacrae communionis, in ex-
tremis conscientiae angustiis crucientur. Et qualis erit conditio et religio libero-
rum, qui ex his contuberniis nascuntur! .

Qui ex fratrum separatorum adhuc religiosum se esse credit, quando ab ipso
cautiones requiruntur, instantissime provocat ad religionem vel confessionem pa-
trum, quam inde ab 400 annis sequuntur, bona fide, antenati et ipse, Sunt nonnulli,
qui in conditionibus requisitis libertatem conscientize aliquo modo laesum iri
contendunt.

Aegre ferunt etiam, nos eosdem « haereticos » in sensu peiorativo nominare.
Patet ad quodlibet delictum committendum, etiam ergo ad delictum haeresis, con-
tumaciam requiri. Ergo il tantum haetetici essent vocandi, qui formali aversione
a vera religione separantur, Non vero i, qui bona fide per saecula antecessorum
confessionem sequuntur.

Venerabiles Patres! Videamus quid nobis faciendum sit! Nos pontifices im-

ptimis in supremo hoc corpore legislativo coadunati, pontem pracparare debemus
inter Ecclesiam catholicam interque fratres separatos. Sed quomodo, quaeritur?
Tuxta nostram humilem opinionem: rigor disciplinae hodiernae circa matrimonia
mixta mitiganda esser.

Hac in re adsunt quoque exempla historica. Praedecessor meus, Iosephus Lo-
novics, quondam episcopus Csanadiensis, hic Romae per tractatus sex mensium
a Sancta Sede obtinuit facultatem, iuxta quam in Hungaria matrimonia mixta
absque cautionibus sine forma Tridentina wvalida, etsi illicita, habebantur. Hoc in-
dultu quod die 30 mensis aprilis 1840 editum est a Secretario Status Lambru-
schini, in historia « Instructio lambruschiana » nuncupatur.

In nostra patria iuxta legem antiquam absentibus cautionibus praeviis proles
ex matrimoniis mixtis natae parentum religionem sequebantur juxta illud princi-
pium: « Sexus sexum sequitur ». Haec disciplina apud nos usque ad novum
Codicem editum (1918) immutata fere remansit.

In disciplina hodierna mitiganda duplex via adhiberi potest: vel

1. Obligatio formae canonicae quoad matrimonia mixta tollitur seu aufer-
tur (canon 1099), vel

2. Episcopis seu Ordinariis a Sacro Concilio facultas daretur ut in singulis
casibus, quando cautiones nullo modo praestari possunt, a forma canonica in
matrimonio mixto partibus dispensationem concedere valeant.

Nos, episcopi Hungarici, in Concilio praesentes hanc alteram solutionem prae-
ferimus.

Venerabiles Patres Conciliares! In via difficili ocecumenismi veritatem in cari-
tate et caritatem in veritate quaerere oportet iuxta mentem loannis Papae XXTII
immemorabilis memoriae! Et sic aliquando Deo adiuvante gratia verificabitur illud
Domini desidertum sanctissimum: « Ut omnes unum sint »,

Cetera vero, satis importantia, secretatiatui §, Concilii tradere non omittam.

Moderator: Velint Patres audire! Ad normam art. 57 § 6 Ordinis
Concilii Oecumenici Vaticani 11, moderatores censent iam posse intet-
rogari Patres de conclusione disceptationis citca schema de Oecume-
nismo in genere.

Ideo, Patribus hanc quaestionem subiciunt: An placeat Patribus
concludi disceptationem circa schema de Oecumenismo in genere, ita ut
fiat transitus ad disceptationem cirea singula capita.

Patres quibus placet concludi, velint surgere. Assignatores velint
videre,

[ Intervallum. Fere omnes surgunt).

Velint Patres audire! Conclusa disceptatione circa schema de Oecu-
menismo in genere, manet facultas loquendi de eodem iis de quibus
in praedicto art. 57 § 6.

lidem Patres rogantur ut nomina sua hodie secretariatui tradant, ut
si casus ferat, moderatores examen possint instituere ut celerior evadat
eventualis ulterior disceptatio.

Nunc autem, attentis interventionibus plurium Patrum eorumque
animadversionibus, audito etiam praeside secretariatus ad fovendam
christianorum unionem, moderatores quaestionem de merito schematis,
nempe ut assumi valeat pro utili fundamento ulterioris examinis, pro-
ponunt Patribus seorsim pro tribus prioribus capitibus quae de Oecu-
menismo proprie agunt, scil. de habitudine Ecclesiae ad christianos non-
catholicos. Postea eadem quaestio seorsim proponetur de cap. IV, quod
est de Tudaeis; et postea, ulterius, item seorsim, quaestio proponetur de
cap. V, quod est de libertate religiosa.

Igitur, nunc haec quaestio ponitur Pattibus: An placeat Patribus
tria priora capita schematis de Qeccumenismo globatim sumpta, ita
probari ut assumantur quasi utile fundamentum ulterioris discepta-
tionis.

Suffragatio fiet per placet vel mon placet in schedulis.

Secretarius generalis: Quaesitum modo propositum ab em.mo mo-
deratore respicit tantummodo tria priora capita schematis de Oecumeni-
smo, nempe utrum possint esse utile fundamentum ad ulteriotes di-
scussiones,

Idem quaesitum postea ponetur, sed non hodie, proximis diebus,
circa IV et deinde circa V caput. Hodie, tantummodo pro tribus prio-
ribus capitibus schematis de Oecumemsmo, cum formula sueta placet
vel nwon placet. : '

Moderator: Velit loqui exc.mus D, Toseph M. Martin, arch. Rotho-
magensis, relator,

Exc.mus P. D. IOSEPH M. MARTIN

Archiepiscopus Rothomagensis

Venerabiles Patres,

Ut relator Secretariatus ad Christianorum unitatem fovendam loquor.

Secretariatus iam attentissime examinavit emendationes omnes antea
propositas in scripto, Si vestra votatione statuitur tria priora capita no-
stri schematis considerari posse ut basis ulterioris disquisitionis, summa
cura satagemus ut schema ad perfectiorem adhuc formam redigatur.

Gratias agimus pro vestris propositionibus et suggestionibus. Multae
earum nobis apparent ut valde utiles ad textum magis clarificandum aut
perfectiorem reddendum. Volumus esse vestri auditores attentissimi,

Auditis vestris verbis sapientia ductis et experientia vestra pastorali
inspiratis, lumen S. Spiritus implorabimus eo fine ut Concilium sta-
tuere possit qua via in motione oecumenica in posterum incedendum est.

Scopus noster manet ut, una cum fratribus nostris seiunctis, attin-
gamus illam unitatem in fide, in vita sacramentali et in regimine quam
Tesus Christus pro una sua Ecclesia a Patre imploravit. Dixi.

Secretarius generalis: Rogantur imprimis Patres ut suis sedibus stent
- melius: sedeant, hora 11,45, ut suffragatio fiat circa integrum
cap. III de sacra Liturgia, ut heri factum est.

Nunc lego nomina eorum qui loqui postulaverunt circa cap. 1 sche-
matis de Qecumenismo: exc.mi ac rev.mi DD. Henricus Nicodemo, arch.
Barensis in Italia; Hermannus Volk, ep. Moguntinus in Germania; Em-
manuel Talamés, ep. Civitatis Juarezensis in Mexico; Aloisius Maria
Carli, ep. Signinus in Italia; Antonius Abed, arch. Tripolitanus Maro-
nitarum in Libano; Toannes Mazur, ep, aux. Lublinensis in Polonia;
Gerardus Huyghe, ep. Atrebatensis in Gallia; Felix Romero, ep. Gien-
nensis in Hispania; Laurentius Jdger, arch. Padetbornensis in Ger-
mania; Claudius Flusin, ep. S. Claudii in Gallia; Vitus Chang, ep. tit.
Cyanitanus in Germania; Thomas Holland, ep. coad. Portus Magni in
Anglia; Gordonius Gray, arch. S. Andreae in Scotia; Aemilius Guano,
ep. Liburnensis in Italia; Toseph Tawil, arch. vic. patr. Melchitarum in
Syria; Anicetus Fernandez, mag. gen. O.P.; Ioannes Gahamanyi, ep.
Butarensis in Ruanda; Andreas Pangrazio, arch. Goritiensis in Italia,

8

Exc.mus P. D. HENRICUS NICODEMO
Archiepiscopus Barensis

Venerabiles Patres,

Nemo est qui non perpendat, ut ex disceptatione generali hucusque
habita patet, summum momentum decreti de Oecumenismo, potissi-
mum huius cap. I. Agitur enim de statuendis principiis atque de exqui-
rendis, parandis ac ponendis diversi ordinis condicionibus ut via ex-
planetur ad optatissimam unitatem omnium qui christiano nomine de-
corantur et gloriantur ad effectum, sub Spiritus S. influxu, adducendam
secundum supremam Divini Redemptoris orationem ad Patrem: « Ut
sint unum ». In mea potissimum civitate permultae sunt voces quae,
ex historia, ex traditione, ex ipsis vitae praesentis adiunctis, ad unionem

cum fratribus nosttis seiunctis orientis invitant. Sufficiat Concilium illud
unionisticum commemorare, quod a. 1098 in Crypta Basilicae S. Nicolai
habitum est, praeside B. Urbano Papa II, 180 Patribus adstantibus,
inter quos S. Anselmus, Cantuariensis archiepiscopus, qui enixe de
Spiritus Sancti a Filio processione disseruit. Nos omnes ergo nobis pet-
suasum habemus munus oecumenicum, cum munere pastorali et munere
missionario, unum esse ex maximis Concilii Oecumenici Vaticani II
muneribus, cum quibus arcte connectitur intima Ecclesiac renovatio.

At, cum de re tanti momenti loquimur, illud — puto — S. Pauli
prae oculis est a nobis religiose habendum: « Veritatem facientes in
caritate ».

In caritate in primis dico, quemadmodum praeclarissimum nobis
dedit exemplum B.mus Pater noster Paulus VI in oratione inaugurali
huius Concilii Sessionis. In caritate semper, cum omnibus, praesertim
cum nostris fratribus seiunctis, sed veritatem in caritate facientes.

Si enim ad unionem cum fratribus sefunctis assequendam parum
clare aliquando loquimur vel aliqua tacemus, nec veritatem facimus nec
In caritate agimus,

Haec ideo considerans, humiliter quae sequuntur vestro iudicio
submitto:

a) Optime quidem in n. 1 huius cap. I nosiri schematis agitur
de Ecclesiae unitate et unicitate, cum haec sit basis oecumenismi catholici.
Tamen non videtur sat clare hic de unitate loqui nec videtur integra pro-
ferri doctrina cum affirmatur: « Hanc sanctam suam Ecclesiam aedifi-
cavit (Christus) super fundamentum apostolorum et prophetarum atque
collegio Duodecim universale mandatum docendi, regendi et sanctificandi
concredidit ». Tamvero, quin hic adhuc de interpretatione textus S. Pauli
in Epistula ad Ephesios (2, 20) loquar, de quo iteratas disputationes
audivimus in hac aula, et quidquid sit de mandato collegio concredito,’
certum omnino est — et idcirco hoc loco explicite quam maxime asse-
rendum — Christum Dominum Ecclesiam suam aedificasse supra pe-
tram, quae est Petrus. Additur utique in textu: « inter quos (scil, Duo-
decim)} B. Petrum, post eius fidei confessionem et maioris dilectionis
professionem, elegit, ut fratrum suorum collegio praeesset, singulos
etiam in fide confirmando et universum gregem in perfecta unitate pa-
scendo », sed hoc — ut omittam quae animadverti possent de locutio-
nibus singulis* hic adhibitis — nullo modo sufficit, cum, ex alia parte,
explicite affirmatum sit Ecclesiam a Christo aedificatam esse super fun-
damenitum apostolorum et prophetarum. Nec praetermittendum Con-
cilium Vaticanum I, in Constitutione dogmatica Pastor geternus perlu-
cidum esse in recognoscendo in Petro dumtaxat Ecclesiae fundamentum:;

« B. Petrum ceteris apostolis praeponens, in ipso instituit perpetuum
utriusque unitatis principium et visibile fundamentum, super cuius for-
titudinem aeternum exstrueretur templum ». « Et quoniam portae in-
feri ad evertendam, si fieri posset, Ecclesiam, contra eius fundamentum
divinitus positum etc. ». Videtur igitur, quod, ad integram doctrinam de
unitate et unicitate Ecclestae uti oecumenismi catholici basilare princi-
pium hic proponendam, haec nullatenus relinquenda sint: quod, cete-
rum, munus oecumenicum omnino expostulat,

b) Item in n. 2 (linn. 15-16) dicitur: « communitates haud
exiguae a communione Ecclesiae catholicae seiunctae », Et optime qui-
dem. Haeretici enim et schismatici sunt simpliciter extra Ecclesiae com-
munionem. Cur ergo post duas lineas subiungitur: « perfecta Ecclesiae
communione non fruuntur » et « guadam tamen communione nobiscum
coniuncti sunt »? Si extra communionem Ecclesiae sunt, uti verum est, et
uti semper habitum est, confusionem gignit loqui hic de non perfecta
communione et de gquadam communione. Etiamsi schema, ut affirma-
tum est in relatione, manuale theologiae vel titulus Turis Canonici non
sit, verba tamen, non possunt et non debent adhiberi extra universe
notam theologicam et iuridicam significationem. Dicatur potius: « quo-
dammodo coniuncti sunt », quod certo verum est, cum baptismum rece-
perint et in Christurm Redemptorem credant, quin de aliis dicam quae
orientales spectant (sacerdotium, Eucharistia, omnia sacramenta, cultus
erga Deiparam), sed non adhibeatur verbum « communio ».

¢) Desideratur denique aliqua descriptio — #non dico definitio,
sed descriptio, et quidem aliqua, aliqua descriptio saltem® — oecume-
nismi catholici, Cum prima vice de hoc in decreto conciliari agatur, non
sat est quod ex multis, quae non perfecto ordine dicuntur, erui debeat
quid cecumenismus sit. Dicitur enim in lin. 32 ss. n. 3: « Quae omnia
— guae omnia* — sub voce oecumenismi veniunt, quippe qui motus
sit et ordinata actio ad illam unitatem fovendam etc. ». E conira vide-
tur paucis verbis indicandum esse quid sub voce oecumenismi veniat
(et hoc ante omnia), quibus fundamentis theologicis oecumenismus ful-
ciatur, quinam sit finis concretus specificus oecumenismi. Ita genuina
cecumenismi notio, de qua in relatione dicitur, haberi poterit. Consi-
derare insuper oportet neque clerum neque populum, saltem in #ostris
regionibus catholicis, assuetos esse ad loquendum vel tractandum de
oecumenismo, Unde ad omnes difficultates obeundas necessarium est
maxima claritate sive principia statuere sive consectaria trahere sive
lineas actionis absque ulla ambiguitate signare. Quod utique in Directo-
riis fiet, uti dixit relator,’ sed iam in decreto, quod est documentum
conciliare, haec clare videntur indicanda...

Moderator: Velis, Pater, concludere,

Orator: Ita causae oecumenicae revera favebimus, « veritatem fa-
cientes in caritate ». Dixi, Gratias.

1

In textu scripto tradito: ' collato. 2 deest. ? deest. 4 deest.

5 deest. ¢ deest.

Moderator: Nunc exc.mus D. secretarius velit legere exitum suffra-
gationum circa modos in cap. III schematis sacrae Liturgiae.

Secretarins generalis:

Modus primus:

Praesentes votantes . . . . . . . . . 2.18
Dizerunt placer . . . . . . . . . . 1.848
non placer . . . . . . . . . 335

placet iuxta modum (nullum votum,
igitue) . . . . . . . . . 2

Modus secundus:

Praesentes votantes . ., . . . . . . . 2182
Dixerunt place:r . . . . . . . . . . 2.084
non placet . . . . . . . . . 96
placet iuxta modum (nullum) . . . 1
Suffragium nullum . . . . . . . . . 1

Modus tertius:

Praesentes votantes . . . . . . . . . 2.106
Dixerunt placetr . . . . . . . . . . 1972

non placet . . . . . . . . . 132
Suffragianalla . . . . . . . . . . . 2

Quaesitum generale:

Praesentes votantes . . . . . . . . . 2031
Dixerunt placer . . . . . . . . . . 1999

nom placet . . . . . . . . . 29
Suffragianulla . . . . . . . . . . . 3

Cum ergo suffragationes omnes positivae fuerint, post decem mo-
menta fiet suflragatio circa integtum cap. III.
Patres venerabiles, velitis ad vestra loca redire.

9
Excmus P. D. HERMANNUS VOLK

Episcopus Moguntinus

Em.mi et rev.mi Patres, dilectissimi Qbservatores, Periti et Au-
ditores,

Conceptus « oecumenicus » duplicem habere sensum ..." notum est.

Primo idem dicit ac « universalis », quo sensu hanc vocem adhibemus e. g.
distinguendo concilia oecumenica a particularibus. Alio sensu hac voce
utimur pro intentione et activitate unitatem christianorum spectante,
Huius activitatis initium et ratio in eo est, quod cognoscitur separatio
christianorum obstare voluntati Christi neque absque peccatis christia-
norum orta atque vulnus esse Ecclesiae eamque eflicacitatem minuere
secundum verbum Domini: « Omnes unum sint, ... ut credat mundus,
quia tu me misisti » ...". Oecumenismus sensu catholico intellectus per-
suasione niti debet, unice in Ecclesia catholica essentialiter omnia ea
impleri, quae Christus suae Ecclesiae promisit. QOecumenismus suam
actionem non tantum erga christianos seiunctos dirigere debet, sed at-
tendere debet etiam ad ipsam Ecclesiam catholicam. Unicitas Fcclesiae
enim includit catholicitatem seu universalitatem eo sensu, quod omnia,
quae sunt vere christiana, in Ecclesia catholica suum habeant legitimum
Jocum. Etsi haec universalitas est donum Ecclesiae a Christo capite da-
tum, tamen obligat Fcclesiam, ut servare intendat et in doctrina et in
praxi semper et in omnibus veram universalitatem. Ecclesia Christi capax
est et parata esse debet ad agnoscendum et recipiendum omnia, quae-
cumque vere sunt christiana,

Haec actualis Ecclesiae catholicitas difficiles in se continet quaestio-
nes. In Ecclesia enim, cum sit historica, non omnia, quae sunt possi-
bilia, aeque immediate etiam sunt realia. Ipse Christus, Verbum Dei
incarnatum, historico decursu opus suum peregit; quid mirandum, quod
a fortiori Ecclesia historico decursu vivit. In hoc decursu historiae
magis magisque potentiae Fcclesiae a Christo inditae in actum deduci
debent, ita ut e. g. vera habeatur evolutio dogmatum,

Tamvero multi, qui christiano nomine gloriantur, non sunt neque
esse volunt catholici, quia Ecclesiam romano-catholicam, aut omnino
non, aut saltem non unicam esse Ecclesiam Christi dicunt eamque uni-
versalem esse negant. Inde maximi est momenti oecumenici, quod Ec-
clesia veram et concretam exhibet catholicitatem omnia elementa chri-

stiana comprehendentem. Secus impossibile est christianos seiunctos
nostram Ecclesiam ut unicam Christi Ecclesiam agnoscere. Partem esse
partem solummodo cognosci potest eo, quod pars cum toto comparatur
et revera tamquam pars alicuius totius apparet, Uni parti veritatis chri-
stianae alteram partem opponere neque iuvat ad cognoscendum totum
neque, experientia teste, ducit ad unitatem christianorum. Nisi Ecclesia
universalitatem suam, omnis veritatis et bonitatis capacem manifestat, ti-
mendum est, ne appareat ut una ex variis possibilibus Ecclesiae formis.
Elementum essentiale partis est relatio et recta proportio ad totum
depositum fidei

Contra falsas ... opiniones Ecclesia catholica suam universalitatem
ita ostendere debet, ut fratres seiuncti nihil suorum bonorum vere chri-
stianorum propter veritatem catholicam amittere debeant. Apud chri-
stianos enim ex reformatione provenientes, multo magis apud ortho-
doxos orientales inveniuntur non solum rudimenta quaedam fidei chri-
stianae, sed tanta fides in Sacra Scriptura et primis quattuor conciliis
fundata, ut e. g. baptisma, quod est secundum Conciltum Tridentinum
sacramentum fidei, valide conferatur et fructuose recipiatur, ideoque
in virtute Spiritus Sancti justificatio et promissio vitae aeternae reci-
piatur. Utique ex altera parte eorum bona christiana non sunt tam
completa, ut apud eos habeatur Ecclesia pleno sensu huius verbi. Si
ostendere volumus, tam multa vere christiana esse partem tantum to-
tius Ecclesiae a Christo institutae, debemus concretam manifestare ve-
ram catholicitatem Ecclesiae romano-catholicae, et quidem semper et
ubique. Haec universalitas cogitandi, docendi et agendi officium est gra-
vissimum et nobilissimum Ecclesiae, quod non ad istos paucos tantum
spectat, qui dialogum scientificam cum seiunctis colunt, sed ad omnia
Ecclesiae membra, praesertim officialia. Seiuncti enim intendunt in to-
tam Ecclesiam omnesque suae vitae manifestationes.

Sequentibus punctis fortasse comprehendere possumus istud munus
nostrum oecumenicum:

1. Semper et expressis verbis intendere debemus totalitatem doctri-
nae et praxis Ecclesiae, etiamsi hic et nunc logquimur de quibusdam
partibus. Et hoc non tantum propter fratres separatos, sed propter ipsos
nostros fideles. Qui enim partem tantum praedicat, minuit opus sal-
vificun Christi et nimis difficilem reddit fidem christianam.

2. Catholicitas manifestatur virtute servandi unitatem in multipli-
citate. Non uniformitas Ecclesiam reddit catholicam, sed eius virtus ad
continendum in unitate Ecclesiae Christi diversas formas vitae chri-
stianae, quatenus in eis apparet una et tota Christi doctrina et gratia.

Modicae fidei esse videmur, quando principia spiritualia unitatis in uni-
formitate fundamus. Ipse ...’ unus Christus praedicatur quattuor va-
riis © evangeliis. Ecclesiae unitas non opponitur diversis formis vitae
christianae Ecclesiae, sed eas possibiles reddit. Ecclesia ex una parte
non omnia sibi insita eodem tempore efformare potest; ex altera parte
autem non debet, ut uniformitatem servet, ulli formae vitae christia-
nae verge’ locum negare, dummodo illa forma manet vere christiana.

3. Quaecumque historice exsistunt, ideoque etiam Ecclesia, suam
exsistentiam fluctuantibus et variantibus formis prae se ferunt. Prop-
terea neque Ecclesia ea, quae mutabilia sunt, debet considerare ut es-
sentialia. Quo magis Ecclesia ostendit se paratam esse ad seipsam
reformandam suamque essentiam clarius manifestandam, eo credibilius
fit eius testimonium. Omnia autem facienda sunt, ut fiat Ecclesia cre-
dibilior. Verus oecumenismus intendit efigm® quam clare adimplere
quae sint Fcclesiae Tesu Christi..”.

4. Qecumenicam se exhibet Ecclesia iam in hoc Concilio praebendo
locum in celebranda Missa linguae vernaculae. Ne enim essentialia vi-
deantur, quae de facto intacta essentia mutari possunt, Oecumenicam
se exhibet Ecclesia describendo munus suum pastorale etiam collegio
episcoporum cum suo capite Summo Pontifice unito.

Oecumenici esset momenti, quod Concilium laicos esse potentias
spirituales Ecclesiae non tantum obiecta ministerii ecclesiastici. Oecu-
menicum desiderium demum esset Concilio proponi ab eoque decerni...

Moderator: Velis, Pater, concludere; tempus tuum exactum est.

Orator: ... schema quoddam de verbo Dei eiusque momento pro
vita Ecclesiae. Tale schema pro ipsa Ecclesiae vita interna non minoris
esse videtur momenti quam pro catholicitate coram fratribus seiunctis
exhibenda. Dixi, Gratias.

In textu scripto tradito: ' omnibus. 2 (Jo. 17, 21} 3 deest. 4 ta-
les. 5 etiam. ¢ deest. ! deest, ¥ deest. ® Ecclesiae non minui-
tur eo quod interdum abstinet 2 quibusdam possibilitatibus, ne offensionem prae-
beat. Sic ipsum Christum imitatur, qui secundum apostolum « non rapinam arbi-
tratus est esse se aequalem Deo, sed semetipsum exinanivit » (Phil. 2, 6), prop-
terea Pater caelestis « exaltavit illum ». Huius Christi exinanitionis participem esse
signum Christi esse potest etiam pro Ecclesia Christi. Propter rationes expositas
peto, ut in perficiendo schemate clare enuntietur, Ecclesiam catholicam in doctrina
et praxi sua ad id attendere debere ut etiam veritates partiales et formae singulares
vitae ecclesiasticae semper appareant in nexu cum toto mysterio Christi et Eccle-
siae eius.

44

Secretarius generalis: Lego Patribus venerabilibus exitum suffraga-
tionis citca schema de Qecumenismo, nempe an tria priora capita pos-
sint esse utile fundamentum ad ulteriorem disceptationem.

Praesentes votantes ., . . . . . . . . 2052
Dixerunt placet . . . . . . . . . . 1966
non placet . . . . . . . . . 86

Et nunc velint Patres respondere: Utrum placeat integrum cap. III
de sacra Liturgia. Responsio dabitur per placet et non placet.

10

Exc.mus P. D. EMMANUEL TALAMAS CAMANDARI
Episcopus Civitatis Juarezensis

Venerabiles Patres, carissimi Qbservatores,

Reverenter, et, qua par est modestia, propono ut textus huius cap. I
decreti de Oecumenismo sic immutetur in pag. 10, lin. 29: « Deinde
iidemque catholici, quando plene conscii sibi sint doctrina a Deo reve-
lata, quae integra tamquam depositum fideliter custodiendum unicae
Ecclesiae Christi tradita fuit, se sufficienter instructos esse ita ut de ea
cuicumque rationem reddere possint, una cum fratribus separatis effi-
caciter inquirant quomodo se melius mutuo cognoscere valeant, etc. ».
Rationes:

1. Agentes de sano rectoque oecumenismo quo ad optatam a Chri-
sto unitatem pro suis ovibus aestu cordis incredibili pervenire omnes
volumus, accurate vitare debemus confusiones omnes quae praefatae
unitati omnino obstant. Iamvero, si catholici invitantur ab hac Sacro-
sancta Synodo ad fovendam cum fratribus sefunctis mutuam cognitionem
nechon aestimationem, omnino non decet ut hoc fiat sine illa sufficienti
instructione in doctrina revelata quae requiritur ut rationem de ea red-
dere possint, ad hoc ut fratres seiuncti, in quantum fieri possit, petspi-
cuam notitiam et motivationem accipiant eorum quae revera catholicus
credere debet et credit, sine ullo admixto ex ignorantia personali quo-
rundam catholicorum errore, vel sine ulla falsa veritatis cuiusdam reve-
latae interpretatione. : '

2. Adnectendo textui verba a nobis proposita de sufficienti instruc-
tione religiosa in catholicis requisita ad mutuam cum fratribus seiunctis
fovendam cognitionem, remedium affercur periculo ne quidam catholici
notabilem partem verae fidei christianae ex propria negligentia aliave

causa ignorantes, occasione oecumenismum promovendi, dammum pa-
tiantur adhaerentes erroribus qui, proh dolor! ubique serpent, quique
possunt eos a via salutis avertere.

3. ...' Si verba a nobis proposita, vel alia similia, in textu non in-
cluduntur, putamus ea quae dicuntur in pag. 10 linn. 29-31 a quibus-
dam’ fautoribus motuum religiosorum nuper in America Septemtrionali
exortorum, et quidem sub quadam specie novissimi christianismi, adhi-
beri posse — sensum, ut patet, extorquendo, sicut accidit cum nonnullis
textibus Sacrae Scripturae — ad catholicos avertendos a via veritatis,
ad eosque novis erroribus imbuendos. Quod omnino nefas esset.

Immo, omnia in caritate Christi tentanda sunt a nobis, una cum
fratribus seiunctis hoc perpulchro spiritu oecumenico spe pleno imbu-
tis, ut etiam illae communitates religiosae de quibus hic agimus se sub-
mittere velint huic fere universali christianorum conspirationi versus
unitatem, mediante dialogo inter communitates, qui primum ducat ad
mutuum respectum, ut vitetur verum chaos et obscuratio mentium et
animorum acrimonia quae iam multis in locis, proh dolor, verificatur,
et quae non raro spiritum inimicitiae promovent necnon rixas et con-
tentiones. Dixi. -

In textu scripto tradito: ' Immo.

11

Exc.mus P. D. ALOISIUS M. CARLI
Episcopus Signinus

Venerabiles Patres,

Schema de Oecumenismo, quod mihi in genere et iuxta modum pla-
cet, tamquam basis discussionis, nullo tamen prolato iudicio de cap. IV
et V quae extra suum naturalem locum mihi videntur, ad perfectiorem
formam in cap. I et ad accuratiorem substantiam, mea opinione,' reduci
posset si, inter alias, hae quas suggero emendationes acciperentur.

I emendatio. Titulus totius schematis aptior esse deberet: « De Oecu-
menismo catholico », ut recte in cap. I scribitur, nam non eodem modo
hodie oecumenismus intelligitur ab Ecclesia catholica et ab acatholicis, et
schema solos catholicos directe alloqui intendit.

IT emendatio. Habeat insuper, sicut cetera schemata, prooemium
quoddam seu introductionem generalem ad quam quaedam quae in
art. 1 et plura quae in art. 3 continentur transferantur, ceteris de art, 3

amandatis, quatenus superflua non sint, ad cap. IT et III. Ceterum, non
satis logicum videtur dare notionem descriptivam oecumenismi, et qui-
dem ultimo loco, in capite quod eiusdem oecumenismi principia con-
siderat. In hoc prooemio® sequentia evolvi deberent:

a) Breviter commemorandus esset lugendus, isque voluntati Chri-
sti Domini contrarius, status divisionis nunc vigens inter christianos,
eiusdemque infausta consectaria;

b) fortiter ac suaviter affirmanda esset materna caritas Ecclesiae
catholicae erga filios separatos, efusque vehemens ac sincerum deside-
rium unionis omnium christianorum componendae, necnon omnia media
ad unionem capessendi quae non sint contra ius divinum;

¢) clara et completa danda esset notio cecumenismi, prout illum
intelligit atque ad actum deducere intendit Ecclesia catholica, bene defi-
niendo conceptus, hodie saepe saepius confusos, « unicitatis » Eccle-
siae, «unitatis » Ecclesiae, et « unionis » christianorum,

III emendatio. Cap. I deberet continere, breviter quidem at maxima
cum claritate et ordine logico rite servato, omwnia, et non quaedam tan-
tum, principia doctrinalia quae praesunt recti oecumenismi exercitio.
Principia autem quae in cap. I aut desunt..’, ni fallor, aut non plene
ac clare statuuntur, haec quae sequuntur, mihi esse videntur:

a) Unicitas verae Ecclesiae Christi, eiusque a ceteris distinguibi-
litas ope criteriorum obiective validorum. Quae Ecclesia, seu Cotpus
Christi mysticom, in concreto unum idemque est ac catholica romana
(cf. ...* Myst. Corp. et Human. gen. ..”), « in qua una Christus integra
petfectaque fide creditur ». Ita Pius XI.

b) Voluntas absoluta Christi ut omnes homines unicam hanc suam
Ecclesiam ingrediantur, quippe cui plenitudinem gratiae ac wveritatis
ipse custodiendam omnibusque impertiendam concrediderit. Hic for-
tasse locus aptus explicandi genuinum sensum antiquissimi axiomatis:
« Extra Ecclesiam nulla salus ».

c) Est de mecessitate salutis pro omnibus ingredi in hanc Christi
Ecclesiam, statim ac quis eam, uti talem, cognoverit. Unde gravis pro
omnibus obligatio moralis deponendi dubium positivum vertens circa
legitimitatem communitatis religiosae in qua vivit et cui adhaeret,

d) In communitatibus christianis separatis, ex miserentissimi Dei
permissione, inveniuntur quaedam media sanctificationis (non eadem
mensura apud omnes), quae sunt veluti spolia ac reliquiae pristinae com-
munis Matris Ecclesiae. His mediis — non autem communitatibus se-
paratis, reduplicative qua talibus - uti non renuit Spiritus Sanctus ad
sanctificandos eos dumtaxat qui bona fide extra visibilem Ecclesiae com-
paginem versantur. Dixi: « non autem communitatibus separatis qua ta-

libus » — et sic omnino corrigendus mihi videtur textus in pag. 8,
linn, 33-35 —; secus Spiritus Sanctus videretur recognoscere ac legiti-
mare ipsam separationem, Suam unicam Sponsam legitimam .. pro-
dendo!

e) Ecclesia catholica numquam poterit renuntiare aut substan-
tialiter mutare ea quae de fide vel moribus, per magisterium ordina-
rium aut extraordinarium, iam proposuit credenda tamquam divinitus
revelata; potest tamen admittere, salva semper dogmatum substantia,
clarificationem quoad formulationem eorum.

His principiis doctrinalibus suffultus, oecumenismus, adhibita qui-
dem diversa psychologica methodo iuxta diversas fratrum separatorum
categorias et opiniones, recte et fructuose et sine periculo confusionis
poterit exerceri.

IV emendatio. Funditus recognoscenda mihi videtur propositio in
pag. 7, linn. 22-30, quia quaedam adstruit minime probata et probanda,
quaedam vero silet omnino hic non silenda. Etenim:

a) Legitur: « ... aedificavit (Ecclesiam suam®) super fundamen-
tum apostolorum et prophetarum... ». Mire hic siletur aedificatio super
unum Petrum, ex qua derivat quod portae inferi non sint contra Eccle-
siam praevaliturae ...". Affirmatur, e contra, tamquam res pacifica, aedi-
ficatio super apostolos et prophetas, citando in notula ad Eph. ..": qui
textus, ut alias dictum est, rem non evincit.

b) Prosequitur schema: « ... atque collegio Duodecim universale
mandatum docendi, regendi et sanctificandi concredidit ». Supprimatur
litigiosa vox « collegii », cum adhuc inter nos non constet... Supprimatur
litigiosa vox « collegii » cum adhuc inter nos non constet "' ex actis hucus-
que et probatis, quae sit istius collegialitatis notio, cumque adhuc ab
affirmantibus expectemus validam probationem ex Scriptura aut tradi-
tione de existentia, et quidem iuris divini, ipsiusmet collegialitatis. Ce-
terum potestas sanctificandi absurde diceretur data collegio collegialiter
exercenda. Insuper hic siletur de singulari atque prorsus amplissimo
mandato uni Petro collato, in clavigerum regni caelorum constituto...”

¢) Pergit schema: « ... inter quos B. Petrum, post eius fidei con-
fessionem et maioris dilectionis professionem elegit... ». ..."* Supptima-
tur illud « maioris », quia non congruit cam Jo. 21, 15. Insuper ne obli-
vioni mandetur electionem singularem Petri iam esse manifestatam a
Christo initio sui ministerii publici ...", quando nempe Duodecim non-
dum erant in apostolos electi per propheticam mutationem nominis Si-
monis in Cepham; proinde primus « protos » vocari Petrus in ipso actu
electionis formalis duodecim apostolorum...”

d) .." « ... elegit ut fratrum suorum collegio praeesset, singulos

etiam in fide confirmando et universum gregem in petfecta unitate pa-
scendo » ...". Pro prima parte huius affirmationis citatur in notula 5
« Mz 16, 18 collato Mt 18, 18 ». At ex citato Mz, 16 clarissime sta-
tuitur Petrus electus ut esset caput et fundamentum totius Ecclesiae
— uti Vaticanum I definivit — et solummodo indirecte et implicite
ut esset caput et fundamentum etiam apostolorum. Insuper ea quae exhi-
bentur sub forma getundivi (« Confirmando... pascendo ») viderentur
esse quasi modalia relate ad praesidentiam sic dicti collegii: quod admitti
quidem posset de apostolis in fide confirmandis, minime vero de universo
Christi grege pascendo. Nam pascere universum gregem est causa ob quam
Petrus praesidet apostolis, non autem effectus aut modus istius praesi-
dentiae,

Concludo. lgitur ita recognoscendus est textus ut collatio muneris
capitis apostolorum non videatur esse causa collationis primatus iuris-
dictionalis in universam Ecclesiam; sed, e contra,” ceteri apostoli indi-
centur dati Petro tamquam ..." auxiliatores « non ad imponendum limi-
tem, sed ad cooperandum supremae ac plenae potestati Petri » ut dicebat
relator deputationis in Vaticano I1.° Dixi.

In textu scripto tradito: ' meo iudicio, ? hac introductione, * om-
nino.  * Pius XII. 5 DB 2319. ¢ (Pius XI, A.AS, 1931, p. 516).
T (Apoc. 22, 17). § deest. ’ (Me. 16, 18). 2 20, 1 deest.
Z (M 16,19). B Aequi. ¥ (fo. 1,42). % (Mz 10,2). ' Prose-
quitor schema. 17 Sed contra: de « collegio » repeto quae supra. B vicissim.
¥ subordinati (cf. can. 108, § 3, C.1.C)). ? (Ita relator deputationis pro rebus

fidei in Vaticano I, Mansi, 52, 715).

12
Exc.mus P. D. ANTONIUS ABED

Archiepiscopus Tripolitanus Maronitarum

Venerabiles Patres et carissimi QObservatores et Auditores,

Principia Oecumenismi catholici, fuxta longaevam experientiam quam
habui in dioecesi mea Tripolitana in Libano, ubi fere omnes communi-
tates christianae inveniuntur, videntur mihi ita apparari debere, ut per
iisdem, potius patefiant quae vera sunt apud fratres Ecclesiarum sepa-
ratarum, quam quae apud Ecclesiam nostram catholicam.

Nam, quae vera sunt apud nos, haec nobis bene nota sunt et satis;
fratribus vero non catholicis pet ipsorum personale conamen, sibimetipsis
patefacienda sunt,

Etenim, si nos, qui catholici sumus et veram Ecclesiam Christi con-
stituimus de convictione, orbati aliguando' inveniemur illa magnani-
mitate qua, honeste recognoscenda sunt ut vera, quae de facto vera
sunt apud ceteros fratres, quomodo exigere aut praetendere possumus
quod ipsi, qui certe non eadem quam habemus petrina confirmatione
usufruuntur, hac ipsa magnanimitate se moveant ad catholicam do-
mum ingrediendam, quasi ipsi hucusque nullam domum salutiferam
habuerint?

Certe, nobis catholicis, magni momenti sunt praesertim primatus
iurisdictionis et infallibilitas in Petri successore.

Sed forsan adsunt plurima alia quae, sub angulo vitae practicae,
momentosiora sunt et fratribus separatis utiliora, sed et urgentiora ad
audiendum ex ore nostro, ac praesertim ex ore sacrosancto huius Con-
cilii Oecumenici!

Unde, praeprimis, valeant tamquam essentialia elementa Qecume-
nismi catholici, praesertim duo sequentia: 1. conscientia christiana ...
2. et spes christiana in Christo Resurgente...’ Haec duo, si diu adsunt
inter quosdam baptizatos, sufficiant ad illos nobiscum foederandos
vinculo substantiali, ita ut ius habeant ad obsequium et caritatem fra-
ternam ex parte omnium catholicorum.,

Recognoscamus igitur, venerabiles Patres, quaeso, praesentiam con-
scientiae christianae apud fratres separatos, et illam firmiter tamquam
regulam teneamus, donec contrarium apud singulos singillatim pro-
betur.

Et ita, lisdemque conditionibus, recognoscamus exsistentiam foe-
deris spei per Christum resurgentem, apud praefatos fratres.

Tune, facilius ad nos accedant, qui de nostra aequali conscientia et
spe, una cum sinceritate sensus nostri erga illos, certiorati sunt. Tunc,
bene dialogati possumus super cetera. Tunc, at non prius, procedere pos-
sumus ad unitatem fovendam in ipsa disciplina exteriori et intellectuali.

Quam multae sunt veritates catholicae, modis dicendi sive formulis
verbalibus obscuratae, quae per alia verba, aliasve actiones externas, iti-
dem a fratribus nostris retinentur de facto.

Nemini nostratum licet oblivisci, quod fratres separati non sunt
pagani, ut locum sit eorum conversioni fovendae, per iteratam prae-
dicationem veritatum christianae religionis, sed christiani sunt, qui,
proh dolot!, in nos non satis fidunt, et forsan neque in seipsos.

Sunt ergo iterum amplectendi fratres, sed non iterum convertendi.
Hinc est tota ratio theologica Oecumenismi realistici — qui solus di-
gnus est catholica Ecclesia —; et haec est ratio sine qua non datur
nisi merum larvatum proselytismum.



696 ACTA CONC., VATICANI II — PERIODUS II

Ideoque, sequentes emendationes liceat mihi proponere:

1. Extollenda esset pars illa in par. 1 quae incipit, lin. 11 pag. 7,
verbis: « Exaltatus autem in Cruce... etc. » et desinit in pag. 8, lin. 11
inclusive.

2. Cetera vero eadem mente emendentur. Et ita loco verborum:
« eosque Ecclesia ut filios agnoscit », in pag. 8, lin. 21, rectius cum
Toanne XXIII felicis memoriae dicatur: « eosque omnes catholici ut
fratres agnoscunt ».

3. Periodus vero in linn. 22-26 inclusive in eadem pagina delea-
tur; quia magis offensam suggerit quam veritatis cuiusdam recognitio-
nem. Et tedigatur nova periodus qua declaremus nos recognoscere bo-
nam conscientiam et spem foederantem apud fratres separatos.

Et ita, recognita per prius quae « subiectiva » sunt, quaeque non
licet ignorare neque minus denegare, iure meritoque procedatur postea
ad recognitionem valoris actionum sacrarum apud eosdem fratres.

4 et ultimo, periodus illa in pag. 8, a lin. 37 ad 3 inclusive in
pag. 9, ita expungetur ut fratres ipsi, iuxta modo dicta, per seipsos Spi-
ritu Sancto movente, nobis vero orantibus et poenitentibus adiuvando,
recognoscant, vice sua, apud nos esse illos « unum ovile et unum pa-
storem » quos voluit ipse moriens ac resurgens Christus Jesus! ...* Dixi.

In textu scripto tradito: ' deest. 2 (scil. in moribus sublectivis). ¥ (scil.
in ide).  * (o. 10, 16).

Moderator: Nunc exc.mus D. secretarius generalis communicat exi-
tum suffragationis circa integrum textum cap. IIT schematis sacrae Li-
turgiae.

Secretarius generalis:

Pragsentes votantes . . . . . . . . . 2.143
Dixerunt placer . . . . . . . . . . 2107

non placer . . . . . . . . . 35
Suffragium oullum . . . . . . . . . 1

Ergo cap. III Patribus placuit. Crastina die, fient suffragationes
circa cap. IV et cetera capita schematis de sacra Liturgia, deinde, si
suffragationes fuerint positivae, procedetur ad suffragationem de integro
schemate de sacra Liturgia.

Moderator: Proxima congregatio generalis erit crastina, hora nona.

Em.mus P. D. Eucentus card. TisSErRANT: Reponatur Sacrosanc-
tum Evangelium,



